
ᒫᔾᔨ 2016 



ᓯᑎᐱᕆ 28, 2015-ᒥ ᐃᓚᐃᓐ ᑮᓇᓐ-ᐱᖕᔅ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇ 
ᓄᓇᕗᒻᒥ ᐅᐸᓚᐅᖅᐳᖅ ᑲᑎᒪᔨᕋᓛᖑᐃᓐᓇᖅᑐᓄᑦ ᑭᑭᑕᕕᓂᕐᒥᑦ ᒐᕙᒪᒃᑯᓐᓂ ᐊᐅᓚᑕᐅᔪᓂᑦ 
ᐊᒻᒪᓗ ᒐᕙᒪᒃᑯᑦ ᑮᓇᐅᔭᓕᐅᕆᕙᖕᓂᖏᑦᑕ ᒥᒃᓵᓄᑦ ᑐᓂᓯᓂᕐᒧᑦ 2014-2015-ᒥ ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓂᑦ. ᖄᒃᑲᓐᓂᐊᒍᑦ ᕿᒥᕐᕈᔭᐅᓂᖓᓂ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᑦ, ᑲᑎᒪᔨᕋᓛᖑᐃᓐᓇᖅᑐᑦ 
ᓴᖅᑭᑎᑦᑎᓚᐅᖅᐳᑦ ᐊᒥᓱᓂ ᐊᑲᐅᙱᓕᐅᕈᑕᐅᔪᓂ ᐱᔾᔪᑎᖃᖅᑐᒥ ᐊᑐᐃᓐᓇᖃᕐᓂᖓᓂ 
ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ, ᐃᒃᐱᒋᔭᐅᓚᐅᖅᑐᒥ 
ᐊᒃᑐᐃᓂᖃᕐᓂᖓᓂ ᓄᓇᕗᒻᒥᐅᓂ. ᒪᓕᒃᑐᒥ ᐅᐸᓚᐅᕐᓂᖓᓂ, ᑲᑎᒪᔨᕋᓛᖑᐃᓐᓇᖅᑐᑦ 
ᓴᖅᑭᑎᑕᐅᓯᒪᔪᑦ ᑲᑎᒪᔾᔪᑎᒃᓴᓄᐊᖅᑕᐅᓚᐅᖅᑐᑦ ᐅᓂᒃᑳᓕᐊᒥᑦ ᕿᒥᕐᕈᔭᐅᓂᖓᓂ 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᓄᕕᐱᕆ 
2015-ᒥ. ᑲᑎᒪᔨᕋᓛᖑᐃᓐᓇᖅᑐᑦ ᐅᓂᒃᑳᖓ ᐃᓚᖃᖅᐳᖅ 11-ᓂ (11) ᐊᑐᓕᖁᔭᐅᓯᒪᔪᓂ ᓄᓇᕗᒻᒥ 
ᒐᕙᒪᒃᑯᓐᓄᑦ (GN) ᐊᒻᒪᓗᑦᑕᐅᖅ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ. 
ᐃᓚᖏᑦ ᐊᑐᓕᖁᔭᐅᔪᓂ ᑐᕌᖓᓂᖃᖅᐳᑦ ᐱᓕᕆᕕᐅᔪᒧᑦ ᐅᕝᕙᓘᓐᓃᑦ ᐱᓕᕆᐊᖑᔪᒥ 
ᐱᔨᑦᑎᕋᕐᓂᕐᒧᑦ ᐊᒻᒪᓗ ᑐᕌᖓᓇᓱᐊᖅᖢᑎᒃ ᐱᐅᓯᒋᐊᖅᑎᑦᑎᓂᕐᒧᑦ ᐊᑐᐃᓐᓇᖃᕐᓂᕐᒥᑦ 
ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᐱᓕᕆᔾᔪᑎᖓᓂ ᐃᓗᐊᓂ 
ᐱᓕᕆᓂᐅᔪᒧᑦ ᐅᕝᕙᓘᓐᓃᑦ ᐱᓕᕆᕕᐅᔪᒧᑦ.   

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᑦ ᐊᐅᓚᑦᑎᓂᖓᓂ ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᖅ 2014-2015 ᓴᖅᑭᑕᐅᓯᒪᔪᑦ 
ᑲᑎᒪᔾᔪᑎᒃᓴᓅᖅᑕᐅᓚᐅᖅᐳᖅ ᓄᕕᐱᕆ 2015-ᒥ, ᐅᐸᓚᐅᖅᑎᓪᓗᒍ ᐅᑯᓄᖓ 
ᑲᑎᒪᔨᕋᓛᖑᐃᓐᓇᖅᑐᓄᑦ. ᐱᓕᕆᕕᐅᔪᖅ ᖁᕕᐊᑉᐳᑦ ᑐᓂᓯᔪᓐᓇᕐᓂᐊᕐᓂᖏᓐᓂ ᑐᓴᒐᒃᓴᒃᑲᓐᓂᕐᓂ 
ᐅᓂᒃᑳᓕᐊᒥᑦ ᑲᑎᒪᔨᕋᓛᖑᐃᓐᓇᖅᑐᓄᑦ 2016-ᒥ ᐅᐸᖕᓂᐅᔪᒧᑦ.   

ᒪᓕᒡᓗᒍ ᒪᓕᒋᐊᓕᒃ 91(5) ᒪᓕᒋᐊᓕᖏᓐᓂ ᒪᓕᒐᓕᐅᕐᕕᖕᒥ, ᓄᓇᕗᒻᒥ ᒐᕙᒪᒃᑯᑦ ᐅᓪᓗᓂᒃ 120-
ᓂᑦ ᑲᑎᒪᔾᔪᑎᒃᓴᓄᐊᖅᑕᐅᓂᖓᓐᓂ ᑲᑎᒪᔨᕋᓛᖑᐃᓐᓇᖅᑐᓄᑦ ᐅᓂᒃᑳᓕᐊᖓᓐᓂ ᑐᓂᓯᓂᕐᒧᑦ 
ᑕᒪᐃᑎᒎᖅᑐᒥ ᑭᐅᔾᔪᑎᒥᒃ. ᐊᐃᑦᑖᖑᒐᓗᐊᖅ, ᐱᓕᕆᕕᐅᔪᖅ 
ᐅᖓᕙᕆᐊᖅᓯᓂᐊᕐᔪᖃᕆᐊᖃᓚᐅᖅᐳᑦ ᑲᑎᒪᔾᔪᑎᓄᐊᖅᑕᐅᓚᐅᕐᓂᖓᓄᑦ ᑕᒪᑐᒧᖓ 
ᑭᐅᔾᔪᑎᖓᓄᑦ.   

ᑕᒪᓐᓇ ᑭᐅᔾᔪᑎᖓ ᐱᓕᕆᓂᖃᖅᐳᖅ ᑐᕌᖓᔪᒧᑦ ᐊᑐᓕᖁᔭᐅᔪᓕᐊᖑᔪᓂ ᓴᓇᔭᐅᔪᓂ 
ᑲᑎᒪᔨᕋᓛᖑᐃᓐᓇᖅᑐᓄᑦ, ᐅᖓᕙᕆᐊᖅᓯᓂᕐᒧᑦ ᐱᐅᓯᒋᐊᖅᑎᑕᐅᔪᒧᑦ ᐊᑐᐃᓐᓇᖃᕐᓂᖓᓂ 
ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᙳᓇᖅᑐᓕᕆᓂᕐᒧᑦ ᓴᐳᔾᔨᓯᒪᓂᕐᒧᑦ. 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #1:  
 
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᑲᒪᒋᔭᖃᖅᑐᑦ ᒥᓂᔅᑕᐅᔪᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᓴᖅᑭᑦᑎᓗᑎᒃ ᑲᑎᒪᔾᔪᑎᒃᓴᓄᐊᖅᑕᐅᓗᑎᒃ ᒪᓕᒐᓕᐅᕐᕕᖕᒥ, ᕿᓚᒻᒥᐅᔪᒃᑯᑦ, ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓂᑦ ᑳᓐᑐᕌᒃᓯᔪᓄᑦ, ᐱᓇᓱᐊᕐᓂᕐᒧᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ ᖃᓄᐃᓕᐅᕐᓂᐅᔪᓂᑦ 
ᑕᒪᒃᑭᓄᑦ ᒐᕙᒪᒃᑯᓐᓂ ᒐᕙᒪᒃᑯᑦ ᑎᒥᙳᖅᑎᓯᒪᔭᖏᓐᓂᑦ ᓄᓇᕗᒻᒥ ᑯᐊᐳᕇᓴᖏᑦ ᐅᑯᐅᖓᔪᑦ: 
 

• ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐸᕇᓴᓐ;  
• ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ;  
• ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ;  
• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᓐ; ᐊᒻᒪᓗ  
• ᓄᓇᕗᒻᒥ ᓯᓚᑦᑐᖅᓴᕐᕕᖓ. 

 
 
 
ᓄᓇᕗᒻᒥ ᒐᕙᒪᒃᑯᑦ (GN) ᑭᐅᔾᔪᑎᖓ:   

ᐅᑯᐊ ᑭᐅᔾᔪᑎᑦ ᑐᓂᔭᐅᓯᒪᕗᑦ ᐃᓄᓕᒫᓄᑦ ᑎᒥᐅᔪᓄᑦ ᐅᖃᐅᓯᐅᓯᒪᔪᓄᑦ ᐊᑐᓕᖁᔭᐅᔪᓄᑦ. ᐊᑐᓂ 
ᐃᓄᓕᒫᓄᑦ ᑎᒥᐅᔪᑦ ᑲᒪᒋᔭᖃᖅᐳᑦ ᐊᔾᔨᒌᙱᑦᑐᓄᑦ ᒥᓂᔅᑕᒧᑦ, ᑕᐃᒪᐃᓐᓂᖓᓄᑦ ᐊᑐᓂᐅᑦᑕᖅᑐᒧᑦ 
ᑭᐅᔾᔪᑎᖏᑦ ᑐᓂᔭᐅᓯᒪᕗᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑭᐅᔾᔪᑎᖓ: 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC) ᐃᓄᓕᒫᓄᑦ ᐅᓂᒃᑳᕐᓂᖏᓐᓂ ᐱᓇᓱᐊᕐᓂᕐᒧᑦ 
ᖃᓄᐃᓕᐅᕐᓂᖏᓐᓂ ᐱᒻᒪᕆᐅᑎᑦᑎᕐᔪᐊᖅᐳᑦ. ᖄᖏᖅᓯᒪᓕᖅᑐᓂ ᐊᕐᕌᒍᓂᑦ, ᐃᒡᓗᓕᕆᔨᕐᔪᐊᒃᑯᑦ 
ᓴᖅᑭᑎᑦᑎᓯᒪᕗᑦ ᑲᑎᒪᔾᔪᑎᒃᓴᓕᐊᖑᓯᒪᓪᓗᑎᒃ ᐊᕐᕌᒍᑕᒫᒥ ᑲᓐᑐᕌᓕᐊᖏᓐᓂ ᐊᒻᒪᓗ 
ᐱᓇᓱᐊᕐᓂᕐᒧᑦ ᖃᓄᐃᓕᐅᕐᓂᖏᓐᓂ ᐅᓂᒃᑳᓕᐊᖏᓐᓂ ᒪᓕᒐᓕᐅᕐᕕᖕᒧᑦ.  ᐅᓂᒃᑳᓕᐊᖅ 
ᓴᖅᑭᑎᑕᐅᒐᔪᒃᐳᖅ ᑲᑎᒪᔾᔪᑎᒃᓴᓄᑦ ᐅᑭᐅᒃᑯᑦ ᑲᑎᒪᓂᕆᔭᐅᕙᒃᑐᓂ, ᑭᓯᐊᓂ ᓴᖅᑭᑎᑕᐅᓯᒪᕗᑦ 
ᑲᑎᒪᔾᔪᑎᒃᓴᓂᑦ ᐅᑭᐊᒃᓵᒥᑦ ᑲᑎᒪᓂᕆᓂᐊᖅᑕᖓᓐᓂᑦ. 

ᕕᕗᐊᕆ 2015-ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2013/14-ᒥ ᐊᕐᕌᒍᑕᒫᒥ ᑲᓐᑐᕌᓕᐊᖏᓐᓂ 
ᐊᒻᒪᓗ ᐱᓇᓱᐊᕐᓂᕐᒧᑦ ᖃᓄᐃᓕᐅᕐᓂᖏᓐᓂ ᐅᓂᒃᑳᓕᐊᖏᓐᓂ ᐊᖏᖅᑕᐅᓚᐅᖅᐳᖅ 
ᓴᖅᑭᑎᑕᐅᓯᒪᓗᓂ ᑲᑎᒪᔾᔪᑎᒃᓴᓂᑦ ᓯᕗᓕᖅᑎᓂᑦ ᒪᓕᒐᓕᐅᕐᕕᖕᒥ, ᐊᒻᒪᓗ ᑎᑎᕋᖅᑕᐅᓯᒪᓪᓗᑎᒃ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓂ, ᑭᓯᐊᓂ, ᖃᓄᐃᓐᓂᖓᓂ 
ᐊᓪᓚᕕᒻᒥ ᑕᒻᒪᖅᑕᐅᓯᒪᓂᖓᓂ, ᐅᓂᒃᑳᓕᐊᖅ ᓴᖅᑭᑎᑕᐅᓚᐅᙱᓚᖅ ᑲᑎᒪᔾᔪᑎᒃᓴᓄᑦ 
ᒪᓕᒐᓕᐅᕐᕕᖕᒥ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᑕᐅᓂᐊᖅᐳᑦ ᑲᑎᒪᔾᔪᑎᒃᓴᓂᑦ 2013/14-ᒥ ᐅᓂᒃᑳᓕᐊᖓᓂ 
ᐊᒻᒪᓗ 2014/15-ᒥ ᐊᕐᕌᒍᑕᒫᒥ ᑲᓐᑐᕌᓕᐊᖏᓐᓂ ᐊᒻᒪᓗ ᐱᓇᓱᐊᕐᓂᕐᒧᑦ ᖃᓄᐃᓕᐅᕐᓂᐅᔪᓂ 
ᐅᓂᒃᑳᓕᐊᓂᑦ ᐅᑭᐅᒃᑯᑦ 2016-ᒥ ᑲᑎᒪᓂᕆᓂᐊᖅᑕᖓᓐᓂ. ᒪᓕᒃᑐᒥ ᓴᖅᑭᑎᑕᐅᓂᐊᖅᐳᑦ 

ᑲᑎᒪᔾᔪᑎᒃᓴᓂᑦ 2014/15-ᒥ ᐅᓕᒃᑳᓕᐊᒥᑦ, ᑎᑎᖅᑲᐅᔪᖅ ᐊᑐᐃᓐᓇᕈᕐᓂᐊᖅᐳᖅ ᓴᖅᑭᑎᑕᒃᓴᐅᓗᓂ 
ᖃᕋᓴᐅᔭᑎᒍᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓂ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕗᑦ ᕆᐅᓯᒋᐊᖅᑎᑦᑎᓂᕐᒧᑦ ᐊᑐᖅᑕᐅᕙᓪᓕᐊᔭᕆᐊᖃᕐᓂᖏᓐᓂ 
ᐊᕐᕌᒍᑕᒫᒥ ᑲᓐᑐᕌᓕᐊᖏᓐᓂ ᐊᒻᒪᓗ ᐱᓇᓱᐊᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᐅᓂᒃᑳᓕᐊᖓᓂ, ᐊᒻᒪᓗ 
ᓴᖅᑭᑦᑎᑦᑎᕙᓪᓕᐊᖏᓐᓇᕐᓂᐊᖅᐳᑦ ᑲᑎᒪᔾᔪᑎᒃᓴᓄᐊᖅᑕᐅᓗᑎᒃ ᐅᓂᒃᑳᓕᐊᓂᑦ ᒪᓕᒐᓕᐅᕐᕕᖕᒥ 
ᕿᓚᒻᒥᐅᓛᒃᑯᑦ. 

ᓇᓗᓇᐃᖅᑕᐅᓯᒪᔪᒥ ᐅᓪᓗᓕᐅᖅᓯᒪᓂᖃᙱᓚᖅ ᐊᕐᕌᒍᑕᒫᒥ ᑲᓐᑐᕌᓕᐊᖏᓐᓂ ᐊᒻᒪᓗ 
ᐱᓇᓱᐊᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᐅᓂᒃᑳᓕᐊᖓᓂ ᓴᖅᑭᑎᑕᐅᓯᒪᔭᕆᐊᖃᕐᓂᖏᓐᓂ 
ᑲᑎᒪᔾᔪᑎᒃᓴᓄᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓇᓱᐊᕐᓂᐊᖅᐳᑦ ᓴᖅᑭᑦᑎᓗᑎᒃ 
ᑲᑎᒪᔾᔪᑎᒃᓴᓄᐊᖅᑕᐅᓗᑎᒃ ᐅᓂᒃᑳᓕᐊᒥᑦ ᐅᑭᐅᒃᑯᑦ ᑲᑎᒪᓂᐅᓂᐊᖅᑐᓂᑦ ᐅᖓᑖᓅᖏᑦᑐᖅ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᓂᑦᑐᒥ ᐱᓕᕆᖃᑎᖃᕐᓂᐊᖅᐳᑦ ᓄᓇᕗᒻᒥ ᒐᕙᒪᒃᑯᓐᓂ 
ᐱᓕᕆᕕᐅᔪᓂ ᐋᖅᑭᒋᐊᖅᓯᓂᕐᒧᑦ ᐅᓂᒃᑳᓕᐅᕆᐊᖃᕐᓂᐅᔪᓂᑦ ᐱᓕᕆᔾᔪᓯᓂᒃ ᑐᑭᓯᓇᖅᓯᒋᐊᖅᑐᒥ 
ᐊᔾᔨᒌᙱᓐᓂᐅᔪᓂᑦ ᐅᑯᓇᓂ ᐊᖏᖅᑕᐅᓯᒪᔪᓂ “ᐊᖏᓛᖏᓐᓂ ᐊᑭᐅᔪᓂᑦ” ᑳᓐᑐᕌᓂᑦ, ᐊᒻᒪᓗ 
ᐊᑐᖅᑕᐅᓪᓚᕆᒃᑐᕕᓂᕐᓂ ᐊᐅᓚᓂᕐᒧᑦ ᐊᑭᓕᐅᑎᓂᑦ ᐱᓕᕆᐊᖑᔪᓂ ᒪᓕᒃᖢᑎᒃ ᑕᐃᒪᐃᑦᑐᓄᑦ 
ᑳᓐᑐᕌᖑᔪᓄᑦ.     

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔪᓐᓇᖅᐳᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑎᑎᕋᐃᓂᕐᒥᑦ 
“ᐊᖏᓛᖏᓐᓂ ᐊᑭᐅᔪᓂᑦ” ᑳᓐᑐᕌᒃᓯᓂᖏᓐᓄᑦ ᐊᒻᒪᓗ ᐱᓇᓱᐊᕐᓂᕐᒧᑦ ᐅᓂᒃᑳᓕᐊᖏᓐᓂ. 
ᐱᓗᐊᖅᑐᒥ, ᐱᓕᕆᔾᔪᓯᐅᕙᒃᑐᖅ ᐊᑐᓕᖅᑎᑕᐅᔪᓐᓇᕐᓂᖓᓂ ᕿᓚᒻᒥᐅᓂᖅᓴᒃᑯᑦ ᐱᓇᓱᐊᕐᓂᕐᒧᑦ 
ᐊᕕᒃᑐᖅᓯᒪᓂᐅᔪᓂ “ᓇᑉᐸᖅᑎᕆᓂᕐᒧᑦ” ᐊᒻᒪᓗ “ᐱᔨᑦᑎᕋᕐᓂᕐᒧᑦ”, ᑐᙵᕕᖃᕐᓗᓂ ᐱᑕᖄᓂᒃᑐᓂ 
ᑎᑎᕋᖅᑕᐅᕙᓪᓕᐊᓂᐅᔪᓂ ᑮᓇᐅᔭᓕᕆᓂᕐᒧᑦ ᐃᒡᓗᓕᕆᔨᕐᔪᐊᒃᑯᓐᓂ 

ᒫᓐᓇᐅᔪᒥ ᑳᓐᑐᕌᓕᕆᓂᕐᒥᑦ ᐊᒻᒪᓗ ᐱᓇᓱᐊᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᐅᓂᒃᑳᓕᐊᖓᓂ 
ᓴᖅᑭᑕᐅᔪᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ ᑐᑭᓯᓇᑦᑎᐊᖅᑐᒥ ᓇᓗᓇᐃᖅᓯᓯᒪᕗᑦ ᑳᓐᑐᕌᓂ 
ᑐᓂᓯᓂᐅᔪᓂ ᐱᓕᕆᐊᖑᓚᐅᖅᑐᓂ ᐅᕘᓇ ᐊᑐᐃᓐᓇᐅᒍᑎᑦ ᐱᓕᕆᔪᓐᓇᖅᑐᓄᑦ ᐊᖏᕈᑎᓂᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᓐ ᑭᐅᔾᔪᑎᖓ: 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᓐ (QEC) ᐱᔭᕇᖅᓯᕙᒃᐳᑦ ᐊᕐᕌᒍᑕᒫᒥ ᑲᓐᑐᕌᓕᐊᖏᓐᓂ, 
ᐱᓇᓱᐊᕐᓂᕐᒧᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ ᐅᓂᒃᑳᓕᐊᒧᑦ ᕿᒥᕐᕈᔭᐅᕙᒃᑐᒥ ᑮᓇᐅᔭᓕᕆᔨᒃᑯᑦ 
ᐊᖓᔪᖅᑳᖓᑦ (CFO) ᐊᒻᒪᓗ ᐃᖅᑲᓇᐃᔭᖅᑎᓕᒫᓂᒃ ᐊᐅᓚᑦᑎᔨᒧᑦ (CEO), ᐊᖏᖅᑕᐅᓚᐅᖅᑳᕋᓂ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᓐ ᑲᑎᒪᔨᖏᓐᓄᑦ, ᑮᓇᐅᔭᓕᕆᓂᕐᒧᑦ ᐊᒻᒪ 
ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᓐᓄᑦ ᑲᑎᒪᔨᕋᓛᓄᑦ. ᐊᖏᖅᑕᐅᒍᑎᒃ, ᑐᓂᔭᐅᕙᒃᐳᑦ 
ᕿᓚᒻᒥᐅᓛᒃᑯᑦ ᒥᓂᔅᑕᒧᑦ ᓴᖅᑭᑎᑕᐅᓂᐊᖅᑐᒥᑦ ᑲᑎᒪᔾᔪᑎᒃᓴᓂᑦ ᒪᓕᒐᓕᐅᕐᕕᖕᒥ. 

ᖄᖏᖅᓯᒪᓕᖅᑐᓄᑦ ᐊᕐᕌᒍᓄᑦ ᒪᕐᕉᖕᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᓐ 
ᐱᓕᕆᑦᑎᐊᖅᓯᒪᖃᑦᑕᖅᓯᒪᕗᑦ ᐅᓂᒃᑳᓕᐊᖓᓄᑦ ᑳᓐᑐᕌᓕᕆᓂᕐᒥᑦ, ᐱᓇᓱᐊᕐᓂᕐᒧᑦ ᐊᒻᒪᓗ 

ᐊᑐᖅᑐᐊᕐᓂᕐᒧᑦ ᖃᓄᐃᓕᐅᕐᓂᐅᔪᓂ ᓴᖅᑭᑎᑕᐅᓯᒪᔪᑦ ᑲᑎᒪᔾᔪᑎᒃᓴᓄᑦ ᑕᐃᑰᓇ 
ᑐᒃᑎᕋᖅᑕᐅᓯᒪᔪᒧᑦ ᐱᔭᕆᐊᖃᕐᓂᖏᑎᒍᑦ, 2014-2015-ᒥ ᐅᓂᒃᑳᓕᐊᒧᑦ ᓂᕆᐅᒋᔭᐅᓪᓗᓂ 
ᓴᖅᑭᑎᑕᐅᓯᒪᓂᐊᕐᓂᖓᓂ ᑲᑎᒪᔾᔪᑎᒃᓴᓄᑦ ᐅᑭᐅᒃᑯᑦ 2016 ᑲᑎᒪᓂᐅᓂᐊᖅᑐᓂ ᒪᓕᒐᓕᐅᕐᕕᖕᒥ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᓐ ᓴᖅᑭᑎᑕᐅᓯᒪᕗᑦ ᑲᑎᒪᔾᔪᑎᒃᓴᓄᑦ 2011-2012-ᒥ 
ᐊᒻᒪᓗ 2012-2013-ᒥ ᐅᓂᒃᑳᓕᐊᓄᑦ ᑕᐃᑲᓂ ᐅᒃᑐᐱᕆ 2014-ᒥ ᑲᑎᒪᓂᐅᓚᐅᖅᑐᒥ 
ᒪᓕᒐᓕᐅᕐᕕᖕᒥ. 2013-2014-ᒥ ᐅᓂᒃᑳᓕᐊᒧᑦ ᓴᖅᑭᑎᑕᐅᓯᒪᕗᑦ ᑲᑎᒪᔾᔪᑎᒃᓴᓂᑦ ᒪᐃ 2015-ᒥ 
ᑲᑎᒪᓂᐅᓚᐅᖅᑐᒥ ᒪᓕᒐᓕᐅᕐᕕᖕᒥ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᓐ ᐱᓕᕇᓐᓇᕐᓂᐊᖅᐳᑦ ᐊᔾᔨᒌᙱᓐᓂᐅᔪᓂ 
ᓇᓗᓇᐃᖅᓯᓂᖏᓐᓂ ᐅᑯᓇᓂ ᐊᖏᖅᑕᐅᓯᒪᔪᓂ ᐊᖏᓛᖏᓐᓂ ᐊᑭᐅᔪᓂᑦ ᑳᓐᑐᕌᖑᔪᓂᑦ ᐊᒻᒪᓗ 
ᐊᑐᖅᑕᐅᓪᓚᕆᒃᑐᕕᓂᕐᓂ ᐊᐅᓚᓂᕐᒧᑦ ᐊᑭᓕᐅᑎᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᓐ 
ᐱᓕᕆᐊᖅᓯᒪᕗᑦ ᐱᐅᓯᒋᐊᖅᑎᑦᑎᓂᕐᒥᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᖃᑎᖅᓱᐃᓂᕐᒧᑦ 
ᐱᓕᕆᔾᔪᓯᐅᔪᓂ ᓴᖅᑭᑎᑦᑎᓂᕐᒧᑦ ᑖᒃᑯᓇᓂ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᑦ ᐊᒻᒪᓗ 
ᑎᓕᐅᕆᓯᒪᓪᓗᑎᒃ ᐃᖅᑲᓇᐃᔭᖅᑎᓂ ᖃᒪᓂᑦᑐᐊᒥ ᕿᒥᕐᕈᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ 
ᐱᐅᓯᒋᐊᕈᑕᐅᔪᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᖃᑎᖅᓱᐃᓂᕐᒧᑦ ᐊᒻᒪᓗ ᐅᓂᒃᑳᓕᐅᕐᓂᕐᒧᑦ 
ᐱᓕᕆᔾᔪᓯᖏᓐᓂ.   

 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᓐ ᐋᖅᑭᒋᐊᖅᓯᓂᕐᒧᑦ ᐃᓄᓕᒫᓄᑦ ᐅᓂᒃᑳᓕᐅᕐᓂᒧᑦ 
ᐱᓕᕆᔾᔪᓯᐅᔪᓂ ᑐᑭᓯᓇᑦᑎᐊᖅᑐᒥ ᑭᐅᔾᔪᑎᖃᕈᓐᓇᑦᑎᐊᕐᓂᕐᒧᑦ ᑳᓐᑐᕌᓂᑦ ᑐᓂᓯᓂᐅᔪᓂ 
ᐱᓕᕆᐊᖑᔪᓂ ᐅᕘᓇ ᐊᑐᐃᓐᓇᐅᒍᑎᑦ ᐱᓕᕆᔪᓐᓇᖅᑐᓄᑦ ᐊᖏᕈᑎᓂᑦ. 
 
ᓄᓇᕗᒻᒥ ᓯᓚᑦᑐᖅᓴᕐᕕᖓ ᑭᐅᔾᔪᑎᖓ:   

ᓯᓚᑦᑐᖅᓴᕐᕕᒃ ᐊᖏᖅᓯᒪᓂᖃᖅᐳᑦ ᓴᖅᑭᑎᓂᐊᕐᓂᖏᓐᓂ ᑲᑎᒪᔾᔪᑎᒃᓴᓄᑦ 2014-15-ᒥ 
ᑳᓐᑐᕌᖏᓐᓂ/ᐱᓇᓱᐊᕐᓂᕐᒧᑦ/ᐊᑐᖅᑐᐊᕐᓂᕐᒧᑦ ᖃᓄᐃᓕᐅᕐᓂᐅᔪᓂᑦ ᐅᓂᒃᑳᓕᐊᓄᑦ ᑕᐃᑲᓂ 
ᐅᐱᕐᙶᒃᑯᑦ ᑲᑎᒪᓂᕆᔭᖓᓐᓂ ᒪᓕᒐᓕᐅᕐᕕᖕᒥ. 
 
 
ᐅᑯᐊ ᑭᐅᔾᔪᑎᐅᔪᑦ ᑐᓂᔭᐅᓚᐅᖅᐳᑦ ᐱᓕᖕᕕᐅᔪᒥ of ᐱᕙᓪᓕᐊᔪᓕᕆᓕᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᕿᒡᒐᖅᑐᖅᑕᐅᓪᓗᑎᒃ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐᒡᑯᓂ: 

2015-ᒥ, ᐱᓕᕆᕕᐅᔪᖅ ᐱᕙᓪᓕᐊᔪᓕᕆᓕᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑐᓂᓯᓚᐅᖅᐳᑦ 
ᑲᑎᒪᔨᕋᓛᖑᐃᓐᓇᖅᑐᓄᑦ ᑭᑭᑕᕕᓂᕐᒥᑦ ᒐᕙᒪᒃᑯᓐᓂ ᐊᐅᓚᑕᐅᔪᓂᑦ ᐊᒻᒪᓗ ᒐᕙᒪᒃᑯᑦ 
ᑮᓇᐅᔭᓕᐅᕆᕙᖕᓂᖏᑦᑕ ᒥᒃᓵᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐᓄᑦ 2013/2014-ᒥ 
ᐊᒻᒪᓗ 2014/2015-ᒥ ᐱᓇᓱᐊᕐᓂᕐᒧᑦ, ᐊᑐᖅᑐᐊᕐᓂᕐᒧᑦ ᐊᒻᒪᓗ ᑳᓐᑐᕌᓕᕆᓂᕐᒥᑦ ᐅᓂᒃᑳᓕᐊᒧᑦ. 

ᓴᖅᑭᑎᑕᐅᓯᒪᓚᐅᙱᑦᑐᑦ ᑲᑎᒪᔾᔪᑎᒃᓴᓄᑦ ᑕᐃᔅᓱᒪᓂ, ᑭᓯᐊᓂ ᐱᓕᕆᕕᐅᔪᑦ ᐊᖏᖅᓯᒪᓂᖃᖅᐳᑦ 
ᓴᖅᑭᑎᑕᐅᓂᐊᕐᓂᖓᓐᓂ ᑲᑎᒪᔾᔪᑎᒃᓴᓂᑦ ᑖᒃᑯᓄᖓ ᐅᓂᒃᑳᓕᐊᓄᑦ ᕿᓚᒻᒥᐅᔪᒃᑯᑦ ᓯᕗᓂᒃᓴᒥᑦ.   

ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐸᕇᓴᓐ ᑭᐅᔾᔪᑎᖓ: 

ᒪᐃ 2015-ᒥ, ᒥᓂᔅᑕ ᐃᐅᓪ ᓴᖅᑭᑎᑦᑎᓚᐅᖅᐳᖅ ᑲᑎᒪᔾᔪᑎᒃᓴᓂᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐸᕇᓴᓐ 2012-2014-ᒥ ᐱᓇᓱᐊᕐᓂᕐᒧᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ ᐅᓂᒃᑳᓕᐊᒧᑦ. 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐸᕇᓴᓐ ᐱᓕᕆᕗᑦ ᑐᕌᖅᑐᒥ 
ᓴᖅᑭᑎᑕᐅᓂᐊᖅᑐᓄᑦ ᑲᑎᒪᔾᔪᑎᒃᓴᓂᑦ 2014/2015-ᒥ ᐊᒻᒪᓗ ᐃᒻᒪᖄ, 2015/2016-ᒥ 
ᐱᓇᓱᐊᕐᓂᕐᒧᑦ, ᑳᓐᑐᕌᓕᕆᓂᕐᒥᑦ, ᐊᒻᒪᓗ ᐊᑐᖅᑐᐊᕐᓂᕐᒧᑦ ᐅᓂᒃᑳᓕᐊᒧᑦ ᐅᐱᕐᙶᒥ 2016-ᒥ 
ᑲᑎᒪᓂᐅᓂᐊᖅᑐᒥᑦ.  ᑳᒃᑯᐊ ᐅᓂᒃᑳᓕᐊᑦ ᐃᓚᓕᐅᔾᔨᓂᐊᖅᐳᑦ ᐊᑐᓕᖁᔭᐅᔪᖅᓂᑦ ᓴᓇᔭᐅᓂᑯᓂ 
ᑲᑎᒪᔨᕋᓛᖑᐃᓐᓇᖅᑐᓄᑦ ᐅᓂᒃᑳᓕᐊᒥᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐᓄᑦ ᐊᒻᒪᓗ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐸᕇᓴᓐᓄᑦ ᐅᑭᐊᒃᓵᒥ 2015-ᒥ 
ᑲᑎᒪᓂᐅᓚᐅᖅᑐᒥ.  ᐱᓗᐊᖅᑐᒥ ᐅᑯᓂᖓ ᐊᑐᓕᖁᔭᐅᔪᓂᑦ, “ᑲᑎᒪᔨᕋᓛᖑᐃᓐᓇᖅᑐᑦ 
ᓱᓕᒃᑲᓐᓂᖅ ᐊᑐᓕᖁᔨᕗᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓂᑦ ᐱᓇᓱᐊᕐᓂᕐᒧᑦ, ᑳᓐᑐᕌᓕᕆᓂᕐᒥᑦ 
ᐊᒻᒪᓗ ᐊᑐᖅᑐᐊᕐᓂᕐᒧᑦ ᖃᓄᐃᓕᐅᕐᓂᐅᔪᓂᑦ ᐸᕐᓇᒃᑕᐅᓯᒪᔪᓂ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᓐᑯᓐᓂ ᐊᒻᒪᓗ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐸᕇᓴᓐᑯᓐᓂ 
ᑕᑯᒃᓴᐅᑎᑦᑎᑦᑎᐊᕐᓗᑎᒃ ᐊᑐᖅᑕᐅᓪᓚᕆᒃᑐᕕᓂᕐᓂ ᐊᐅᓚᓂᕐᒧᑦ ᐊᑭᓕᐅᑎᓂᑦ ᐊᑐᖅᑕᐅᔪᓂ 
ᐅᑯᓇᓂ ᐃᓂᐅᔪᓂᑦ” ᐊᑐᓕᖅᑎᑕᐅᓂᐊᖅᐳᑦ. 
 
ᑲᑎᒪᔨᕋᓛᖑᐃᓐᓇᖅᑐᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᒻᒥ ᒐᕙᒪᒃᑯᑦ, ᐃᓚᒋᓗᓂᐅᒃ 
ᐃᖏᕐᕋᐃᓐᓇᖅᑐᒥ ᕿᒥᕐᕈᔭᐅᓂᖓᓂ ᐱᓇᓱᐊᕐᓂᕐᒧᑦ, ᑳᓐᑐᕌᓕᕆᓂᕐᒥᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ 
ᐱᓕᕆᔾᔪᓯᐅᔪᓂ, ᐱᓕᕆᓗᑎᒃ ᐋᖅᑭᒋᐊᖅᓯᓂᕐᒧᑦ ᐃᓄᓕᒫᓄᑦ ᐅᓂᒃᑳᓕᐊᖏᓐᓂᑦ ᐱᓕᕆᔾᔪᓯᐅᔪᓂ 
ᑐᑭᓯᓇᒃᑲᓐᓂᖅᑐᒥ ᐊᔾᔨᒌᙱᓐᓂᐅᔪᓂ ᓇᓗᓇᐃᖅᓯᓂᖏᓐᓂ ᐅᑯᓇᓂ ᐊᖏᖅᑕᐅᓯᒪᔪᓂ 
“ᐊᖏᓛᖏᓐᓂ ᐊᑭᐅᔪᓂᑦ” ᑳᓐᑐᕌᖏᓐᓂ ᐊᒻᒪᓗ ᐊᑐᖅᑕᐅᓪᓚᕆᒃᑐᕕᓂᕐᓂ ᐊᐅᓚᓂᕐᒧᑦ 
ᐊᑭᓕᐅᑎᓂᑦ ᐱᓕᕆᐊᖑᔪᓂ ᒪᓕᒃᖢᑎᒃ ᑕᐃᒪᐃᑦᑐᓂᑦ ᑳᓐᑐᕌᖑᔪᓂᑦ.   
 
 
ᑭᐅᔾᔪᑎᖓ ᐱᓕᕆᕕᐅᔪᓂ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ: 
 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᓇᓱᐊᕐᓂᕐᒧᑦ ᐊᑐᖅᑕᐅᔾᔪᓯᖏᑦ ᖃᐅᔨᓴᖅᐸᒃᐳᑦ 
ᐅᓂᒃᑳᓕᐊᑦ ᑎᑎᕋᖅᑕᐅᕙᖕᓂᖏᓐᓂ ᐊᕐᕌᒍᑕᒫᒥᑦ ᑎᑎᕋᖅᓯᒪᓗᑎᒃ ᖃᓄᐃᓕᖓᓂᖏᓐᓂ 
ᐊᔾᔨᒌᙱᑦᑐᓂ ᐱᓇᓱᐊᕐᓂᕐᒧᑦ ᐱᓕᕆᔾᔪᓯᐅᔪᓂ (ᑳᓐᑐᕌᒃᓯᓂᕐᒧᑦ ᖃᓄᐃᓕᐅᕐᓂᐅᔪᒥ 
ᐅᓂᒃᑳᓕᐊᖅ- ᐱᓇᓱᐊᕐᓂᕐᒧᑦ ᖃᓄᐃᓕᐅᕐᓂᐅᔪᒥ ᐅᓂᒃᑳᓕᐊᖅ ᐅᓂᒃᑳᓕᐊᑦ). 
ᑮᓇᐅᔭᐃᑦ ᐊᑐᖅᑕᐅᓪᓚᕆᒃᑐᕕᓃᑦ ᐊᔾᔨᒋᒐᔪᙱᓚᑦ ᐊᑯᓂᐅᓂᖓᓂ ᑳᓐᑐᕌᒥᑦ 
(ᖄᖏᐅᑎᔪᓐᓇᖅᑐᑦ ᑮᓇᐅᔭᓕᕆᓂᕐᒧᑦ ᐊᕐᕌᒎᔪᓂᑦ).  
ᒐᕙᒪᒃᑯᑦ ᒫᓐᓇᐅᔪᒥ ᐱᓕᕆᔾᔪᓯᖃᙱᓚᖅ ᐅᓂᒃᑳᐱᓂᕐᒧᑦ ᑳᓐᑐᕌᒃᑎᒍᑦ ᐊᒻᒪᓗ ᐊᔪᕐᓇᙱᑦᑐᒥ 
ᑐᑭᓯᒋᐊᖅᑕᐅᓂᒃᑯᑦ ᑮᓇᐅᔭᐃᑦ ᐊᑐᖅᑕᐅᓪᓚᕆᒃᑐᕕᓂᕐᓂᑦ. 
 
ᑲᑎᒪᔨᕋᓛᖑᐃᓐᓇᖅᑐᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᒻᒥ ᒐᕙᒪᒃᑯᑦ, ᐃᓚᒋᓗᓂᐅᒃ 

ᐃᖏᕐᕋᐃᓐᓇᖅᑐᒥ ᕿᒥᕐᕈᔭᐅᓂᖓᓂ ᐱᓇᓱᐊᕐᓂᕐᒧᑦ, ᑳᓐᑐᕌᓕᕆᓂᕐᒥᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ 
ᐱᓕᕆᔾᔪᓯᐅᔪᓂ, ᐱᓕᕆᓗᑎᒃ ᐋᖅᑭᒋᐊᖅᓯᓂᕐᒧᑦ ᐃᓄᓕᒫᓄᑦ ᐅᓂᒃᑳᓕᐊᖏᓐᓂᑦ ᐱᓕᕆᔾᔪᓯᐅᔪᓂ 
ᑐᑭᓯᓇᒃᑲᓐᓂᖅᑐᒥ ᑭᐅᔾᔪᑎᖃᕈᓐᓇᑦᑎᐊᕐᓂᕐᒧᑦ ᑳᓐᑐᕌᓂᑦ ᑐᓂᓯᓂᐅᔪᓂ ᐱᓕᕆᐊᖑᔪᓂ ᐅᕘᓇ 
ᐊᑐᐃᓐᓇᐅᒍᑎᑦ ᐱᓕᕆᔪᓐᓇᖅᑐᓄᑦ ᐊᖏᕈᑎᓂᑦ (SOA). 
 
ᑭᐅᔾᔪᑎᖓ ᐱᓕᕆᕕᐅᔪᓂ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ:   
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᓇᓱᐊᕐᓂᕐᒧᑦ ᐋᖅᑭᑦᑎᐊᖅᓯᒪᔪᒥ ᐊᒻᒪᓗ 
ᓇᓗᓇᙱᑦᑐᒥ ᐅᓂᒃᑳᓕᐊᒧᑦ ᐱᓕᕆᔾᔪᓯᐅᔪᒥ ᐃᓕᓯᒪᔪᒥ ᐅᑯᓂᖓ ᐃᓗᓕᖃᖅᑐᓂ: 
 

1. ᑳᓐᑐᕌᒃ ᐊᑭᓪᓗᐊᖓ 
2. ᑳᓐᑐᕌᒃ ᑕᐃᒎᓯᖓ, ᓇᐃᑦᑐᒥᒃ ᐅᓂᒃᑳᐅᓯᖓ 
3. ᑕᒪᕐᒥᒃ ᑳᓐᑐᕌᖏᓐᓂ ᐊᑐᐃᓐᓇᐅᒍᑎᑦ ᐱᓕᕆᔪᓐᓇᖅᑐᓄᑦ ᐊᖏᕈᑎᓂᑦ ᑎᑎᕋᖅᓯᒪᕗᑦ 

ᑳᓐᑐᕌᒃᓯᓂᕐᒧᑦ ᖃᓄᐃᓕᐅᕐᓂᐅᔪᒥ ᐅᓂᒃᑳᓕᐊᖅ ᐊᒻᒪᓗ ᐱᓇᓱᐊᕐᓂᕐᒧᑦ 
ᖃᓄᐃᓕᐅᕐᓂᐅᔪᒥ ᐅᓂᒃᑳᓕᐊᖅ ᐅᓂᒃᑳᕆᕗᖅ ᐃᓄᓕᒫᓄᑦ ᑐᒃᓯᕋᐅᑎᓂᒃ 
ᐊᑐᓕᖁᔭᐅᔪᑦ ᓴᖅᑭᑎᑕᐅᓂᖏᓐᓂ ᐱᔾᔪᑎᖃᖅᖢᓂ ᐊᑐᐃᓐᓇᐅᒍᑎᑦ ᐱᓕᕆᔪᓐᓇᖅᑐᓄᑦ 
ᐊᖏᕈᑎᓂᑦ ᑐᒃᓯᕋᐅᑎᓂᒃ ᐊᑐᓕᖁᔭᐅᔪᑦ ᓴᖅᑭᑎᑕᐅᓂᖏᓐᓂ ᐱᓕᕆᔾᔪᓯᐅᓂᖓᓂ 
ᐃᓄᓕᒫᓄᑦ ᐊᑭᑦᑐᕋᐅᑎᓂᐅᓂᖓᓄᑦ ᐱᓇᓱᐊᕐᓂᕐᒧᑦ ᐱᓕᕆᔾᔪᓯᐅᖕᒪᑦ.   

4. ᒫᓐᓇᐅᔪᒥ ᑳᓐᑐᕌᒃᓯᓂᕐᒧᑦ ᖃᓄᐃᓕᐅᕐᓂᐅᔪᒥ ᐅᓂᒃᑳᓕᐊᖅ ᐊᒻᒪᓗ ᐱᓇᓱᐊᕐᓂᕐᒧᑦ 
ᖃᓄᐃᓕᐅᕐᓂᐅᔪᒥ ᐅᓂᒃᑳᓕᐊᓄᑦ ᐊᕕᑎᑦᑎᕙᙱᑦᑐᑦ ᐊᑐᐃᓐᓇᐅᒍᑎᑦ 
ᐱᓕᕆᔪᓐᓇᖅᑐᓄᑦ ᐊᖏᕈᑎᓂᑦ ᑳᓐᑐᕌᖏᓐᓂ.  ᖃᐅᔨᓴᕐᓂᐊᖅᐳᒍᑦ ᐊᓯᔾᔨᕐᓂᐅᔪᓂ 
ᐅᓂᒃᑳᓕᐊᒧᑦ ᐱᓕᕆᐊᖑᔪᒥ ᐱᔭᕆᐊᖃᕋᔭᖅᑐᒥ ᓇᓗᓇᐃᖅᓯᓂᕐᒧᑦ ᑳᓐᑐᕌᓂᑦ 
ᐊᑐᐃᓐᓇᐅᒍᑎᑦ ᐱᓕᕆᔪᓐᓇᖅᑐᓄᑦ ᐊᖏᕈᑎᓂᙶᖅᑐᓂᑦ.     

 
ᑲᑎᒪᔨᕋᓛᖑᐃᓐᓇᖅᑐᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᒻᒥ ᒐᕙᒪᒃᑯᑦ, ᑭᐅᔾᔪᑎᖓᓂᑦ ᑕᒪᑐᒧᖓ 
ᐅᓂᒃᑳᓕᐊᒧᑦ, ᓇᓗᓇᐃᖅᓯᓗᓂ ᑐᕌᖓᔪᓂ ᖃᓄᐃᓕᐅᕐᓂᐅᓂᐊᖅᑐᓂ ᐱᓕᕆᐊᖑᓂᖏᓐᓂ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓂᑦ, ᒪᓕᒐᓕᐅᕐᕕᖕᒥ ᓯᕗᓕᖅᑎᖏᓐᓂ ᐊᒻᒪᓗ 
ᑭᒃᑯᑐᐃᓐᓇᕐᓅᖓᔪᓄᑦ ᑲᑎᒪᔨᕐᔪᐊᓄᑦ ᖃᓄᐃᓐᓂᐅᔪᓂ ᒐᕙᒪᒃᑯᑦ ᑎᒥᖁᑎᐅᔪᓂᑦ 
ᐊᒻᒪᓗ/ᐅᕝᕙᓘᓐᓃᑦ ᓄᓇᕗᒻᒥ ᑯᐊᐳᕇᓴᐅᔪᑦ ᒪᓕᙱᒃᖁᑎᒃ ᕿᓚᒻᒥᐅᔪᒃᑯᑦ, ᓴᖅᑭᑎᑕᐅᓂᖓᓐᓂᑦ 
ᑲᑎᒪᔾᔪᑎᒃᓴᓂᑦ ᐱᔭᕆᐊᖃᕐᓂᐅᔪᓂ ᐱᔾᔪᑎᖃᖅᑐᒥ ᐱᓇᓱᐊᕐᓂᕐᒧᑦ, ᑳᓐᑐᕌᓕᕆᓂᕐᒥᑦ ᐊᒻᒪᓗ 
ᐊᑐᖅᑐᐊᕐᓂᕐᒧᑦ ᖃᓄᐃᓕᐅᕐᓂᐅᔪᓄᑦ. 
 
 
ᓄᓇᕗᒻᒥ ᒐᕙᒪᒃᑯᑦ (GN) ᑭᐅᔾᔪᑎᖓ: 
 
ᐅᕘᓇ ᐃᓚᖓᒍᑦ 77-ᒥ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᒪᓕᒐᕐᒧᑦ ᑭᒃᑯᑐᐃᓐᓇᕐᓅᖓᔪᓄᑦ 
ᑲᑎᒪᔨᕐᔪᐊᓄᑦ ᐸᓯᔭᒃᓴᕈᖅᑎᑕᐅᔪᓐᓇᖅᐳᑦ ᐅᕘᓇ ᒥᓂᔅᑕᕆᔭᒥᓄᑦ ᒪᓕᒐᓕᐅᕐᕕᖕᒥ. ᐅᓂᒃᑳᓕᐊᓂᖅ 
ᐱᔭᕆᐊᖃᕐᓂᐅᔪᑦ ᑲᒪᒋᔭᐅᔭᕆᐊᖃᖅᐳᑦ ᑭᒃᑯᑐᐃᓐᓇᕐᓅᖓᔪᓄᑦ ᑲᑎᒪᔨᕐᔪᐊᓄᑦ ᐃᒻᒥᖕᓄᑦ, ᐊᒻᒪᓗ 
ᐃᓱᐊᓂ ᒥᓂᔅᑕᐅᔪᖅ ᑲᒪᒋᔭᖃᕐᓂᓕᒃ. 

ᓄᓇᕗᒻᒥ ᑯᐊᐳᕇᓴᐅᔪᑦ ᑐᓂᔭᐅᕙᒃᐳᑦ ᐊᕐᕌᒍᑕᒫᒥ ᑎᑎᖅᑲᓂ ᓂᕆᐅᒋᔭᐅᓂᕐᓄᑦ ᓇᓗᓇᐃᖅᓯᔪᓄᑦ 
ᐊᑐᕆᐊᖃᖅᑕᖏᓐᓂ ᐊᒻᒪᓗ ᐅᓂᒃᑳᓕᐊᕐᓂᒧᑦ ᐱᔭᕆᐊᖃᖅᑕᖏᓐᓂ, ᐃᓚᖃᖅᖢᓂ ᑕᐃᒃᑯᓄᖓ 
ᐱᔾᔪᑎᓕᖕᓂ ᐱᓇᓱᐊᕐᓂᕐᒧᑦ, ᑳᓐᑐᕌᓕᕆᓂᕐᒥᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ ᖃᓗᐃᓕᐅᕐᓂᕐᓂ. 
ᐲᖅᑕᐅᓂᖓᓂ ᑭᒃᑯᑐᐃᓐᓇᕐᓅᖓᔪᓄᑦ ᑲᑎᒪᔨᕐᔪᐊᓄᑦ, ᑮᓇᐅᔭᓂᒃ ᐊᐅᓚᑦᑎᔨᑦ ᑲᑎᒪᔨᖏᑦ, 
ᐅᖃᐅᔾᔪᖅᑕᐅᓗᑎᒃ ᐊᒻᒪᓗ ᐃᑲᔪᖅᓱᐃᓂᕐᒧᑦ ᒥᓂᔅᑕᐅᑉ ᑐᖓᓕᖓᓂ ᑐᖅᑲᖅᑕᕐᕕᖓᓂ 
ᓱᓕᔫᓂᕆᔭᖏᓐᓂ ᑲᑎᒪᔨᕋᓛᓂᑦ, ᒫᓐᓇ ᑲᒪᒋᔭᖃᓪᓚᕆᒃᐳᖅ ᐅᓂᒃᑳᓕᐅᕐᓂᕐᒧᑦ ᐱᔭᕆᐊᖃᕐᓂᐅᔪᓂ 
ᓄᓇᕗᒻᒥ ᑯᐊᐳᕇᓴᐅᔪᓄᑦ.  ᑭᓯᐊᓂ, ᐱᔭᕆᐊᖃᓕᕐᓂᖅᐸᑦ, ᐅᕘᓇ ᐃᓚᖓᒍᑦ 78-ᒥ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᒪᓕᒐᕐᒧᑦ ᒥᓂᔅᑕ ᑮᓇᐅᔭᓕᕆᓂᕐᒧᑦ ᐱᔪᓐᓇᕐᓂᖃᖅᐳᖅ ᑐᓂᓯᓂᕐᒧᑦ ᑐᕌᒐᒃᓴᓂ 
ᑭᒃᑯᑐᐃᓐᓇᕐᓅᖓᔪᓄᑦ ᑲᑎᒪᔨᕐᔪᐊᓄᑦ ᐱᔾᔪᑎᖃᖅᑐᒧᑦ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖓᓂ ᐊᒻᒪᓗ 
ᑮᓇᐅᔭᓕᕆᓂᕐᒧᑦ ᐊᓪᓚᕕᓕᕆᓂᕐᒧᑦ. ᐃᓚᒋᔭᐅᔪᑦ ᑲᑎᒪᔨᓂᑦ ᑲᒪᒋᔭᖃᖅᐳᑦ ᓇᓗᓇᐃᖅᓯᓂᕐᒥ 
ᑐᕌᕈᑕᐅᔪᑦ ᐊᑐᓕᑲᐅᑎᒋᓂᖓᓂ ᐃᕐᙲᓐᓇᑲᐅᑎᒋ. 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #2:  
ᑲᑎᒪᔨᕋᓛᖑᐃᓐᓇᖅᑐᑦ ᓇᓗᓇᐃᖅᓯᒃᑲᓐᓂᖅᐳᖅ ᐃᑲᔪᖅᓱᐃᓂᖓᓂ ᓇᓗᓇᐃᖅᓯᓂᕐᒧᑦ ᓈᒻᒪᒃᑐᓂ 
ᒪᓕᒐᓕᕆᕕᖕᒧᑦ ᐋᖅᑭᒃᑕᐅᓯᒪᓂᖏᓐᓂᒃ ᐱᔾᔪᑎᓕᒃ ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ 
ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᐊᑐᕐᓂᖃᕐᓂᖓᓂ ᒐᕙᒪᑐᖃᒃᑯᓐᓄᑦ, ᓄᓇᕗᒻᒧᑦ 
ᐊᒻᒪᓗ ᓄᓇᓕᖕᓄᑦ ᑭᒡᓕᐅᔪᓄᑦ ᒐᕙᒪᐅᔪᓂ ᓄᓇᕗᒻᒥ.   
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᑯᔨᕗᑦ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ ᑕᒪᑐᒧᖓ ᐅᓂᒃᑳᓕᐊᒧᑦ 
ᑐᓂᓯᓂᖓᓂ ᐅᓂᒃᑳᖅᓯᒪᑦᑎᐊᖅᑐᒥ ᓄᑖᙳᕆᐊᖅᑎᑦᑎᓂᐅᔪᒥ ᐃᖏᕐᕋᓂᖓᓂ ᒫᓐᓇᒧᑦ 
ᑎᑭᐅᒪᔪᒧᑦ ᐱᓕᕆᖃᑎᖃᕐᓂᕐᒥᑦ ᓄᓇᕗᒻᒥ ᑲᑐᔾᔨᖃᑎᒌᖑᔪᓄᑦ ᓄᓇᓕᖕᓂ ᒐᕙᒪᒃᑯᓐᓄᑦ, 
ᓄᓇᓕᖕᓂ ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᖑᔪᓄᑦ ᐊᒻᒪᓗ ᑎᑎᕋᕐᕕᖓᓂ 
ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᕿᒥᕐᕈᓂᕐᒧᑦ ᐊᑲᐅᙱᓕᐅᕈᑕᐅᔪᓄᑦ 
ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᓄᓇᓕᖕᓂ 
ᑭᒡᓕᐅᔪᓄᑦ ᓄᓇᕗᒻᒥ.   
ᑲᑎᒪᔨᕋᓛᖑᐃᓐᓇᖅᑐᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ ᑕᒪᑐᒧᖓ 
ᐅᓂᒃᑳᓕᐊᒧᑦ ᑐᓂᓯᓗᓂ ᐅᓂᒃᑳᖅᓯᒪᑦᑎᐊᖅᑐᒥ ᓄᑖᙳᕆᐊᖅᑕᐅᓂᐅᔪᒥ ᑲᑐᔾᔭᐅᓯᒪᔪᒥ 
ᐃᓕᓐᓂᐊᖅᑎᑦᑎᓂᕐᒧᑦ ᐱᒋᐊᕈᑕᐅᔪᓂ ᐃᓚᖃᖅᑐᒥᑦ ᓄᓇᓕᖕᓂ ᐃᖅᑲᓇᐃᔭᒻᑎᐅᔪᓂᑦ, ᒐᕙᒪᒃᑯᓐᓂ 
ᐊᖅᑯᑕᐅᓂᕐᒧᑦ ᑲᒪᔨᓄᑦ, ᓄᓇᓕᖕᓂ ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᖑᔪᓄᑦ ᐊᒻᒪᓗ ᐊᓯᖏᓐᓂ 
ᐃᓚᐅᖃᑕᐅᔪᓂᑦ.   
ᑲᑎᒪᔨᕋᓛᖑᐃᓐᓇᖅᑐᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᒻᒥ ᒐᕙᒪᒃᑯᑦ, ᐱᓕᕆᖃᑎᖃᕐᓗᑎᒃ 
ᓈᒻᒪᒃᑐᓂ ᐱᖃᑕᐅᓯᒪᔪᓂᑦ, ᕿᒥᕐᕈᐊᕐᓗᑎᒃ ᓂᕈᐊᒐᒃᓴᓂᑦ ᓴᖅᑭᑎᑦᑎᓂᕐᒧᑦ ᐊᑐᐃᓐᓇᖃᕐᓂᕐᒥᑦ 
ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᒃᓴᓂᑦ ᑐᕌᖓᔪᓂᑦ 
ᓄᓇᓕᖕᓄᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᕗᒻᒥ ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᖓ ᐊᑐᕐᓂᖃᕐᓗᓂ ᓄᓇᓕᖕᓄᑦ ᐱᓕᕆᓂᐅᔪᒥ 
ᑭᐅᓂᖃᕋᔭᖅᑐᒥ ᑕᐃᒪᐃᑦᑐᓄᑦ ᐊᐅᓚᑦᑎᓂᕐᒧᑦ ᐊᑲᐅᙱᓕᐅᕈᑕᐅᔪᓄᑦ ᐱᔪᓐᓇᕐᓂᖓ ᓄᓇᓕᖕᓂ 
ᑭᐅᔪᓐᓇᕐᓂᖓᓄᑦ ᐊᑐᖅᑕᐅᕙᖕᓂᑯᓂ ᐊᑐᐃᓐᓇᖃᕐᓂᕐᒧᑦ ᑐᒃᓯᕋᕐᓂᐅᔪᓂᑦ.   
ᑲᑎᒪᔨᕋᓛᖑᐃᓐᓇᖅᑐᑦ ᐃᒪᐃᖁᔨᓇᔭᖅᐳᑦ ᑕᐃᒪᐃᑦᑐᑦ ᐃᓱᒫᓘᑕᐅᔪᑦ ᑭᐅᔭᐅᔪᓐᓇᕐᓂᖏᓐᓂ 
ᐱᓕᕆᓂᐅᔪᓄᑦ ᑕᒪᓐᓇᑐᐊᖅ ᑐᓂᓯᓂᖃᕐᓗᓂ ᒪᓕᒐᓕᐊᖓ ᑐᓂᓯᓂᖃᙱᓪᓗᓂ ᐱᔪᓐᓇᕐᓂᕐᒧᑦ 
ᐊᑐᐃᓐᓇᖃᕐᓂᕐᒧᑦ ᐱᔾᔪᑎᖃᖅᑐᒥ ᑐᓴᐅᒪᔾᔪᑎᓕᕆᓂᕐᒧᑦ ᓴᖅᑭᑕᐅᔪᓂ ᓄᓇᓕᖕᓂᑦ ᓯᕗᓂᐊᓂ 
ᐊᑐᓕᕐᕕᒃᓴᖓᓂ ᐱᒋᐊᕐᕕᒃᓴᖓᓂ ᐅᓪᓗᖓᓂ.   

ᑲᑎᒪᔨᕋᓛᖑᐃᓐᓇᖅᑐᑦ ᐅᔾᔨᕈᓱᒃᐳᑦ ᒫᓐᓇᓕᓴᒥ ᐊᓂᒍᖅᑎᑕᐅᓂᑯᓂ ᐃᓚᒋᐊᕈᑎᓂᑦ 
ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ 
ᐱᖁᔭᕋᓛᓄᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᑲᑎᒪᔨᖏᓐᓂ ᐊᒻᒪᓗ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂ ᒪᓕᒋᐊᖃᕐᓂᖏᓐᓂ ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᕐᒥᑦ. ᑭᓯᐊᓂ, ᑖᒃᑯᐊ ᐱᖁᔭᕋᓛᑦ ᑎᓕᓯᓗᓂ ᒥᓂᔅᑕᒥ 
ᑲᒪᒋᔭᖃᖅᑐᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᒧᑦ “ᐊᖓᔪᖅᑳᖑᓂᖓᓂ ᐊᑐᓂ 
ᐃᒡᓗᓕᕆᔨᒃᑯᓐᓂ ᑲᑎᒪᔨᖏᓐᓂ ᐊᒻᒪᓗ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ” ᐱᔾᔪᑎᖃᖅᑐᒧᑦ 
ᐊᐅᓚᑦᑎᓂᕐᒧᑦ ᒪᓕᒐᐅᔪᒥᑦ. ᑲᑎᒪᔨᕋᓛᖑᐃᓐᓇᖅᑐᑦ ᐃᒪᐃᖁᔨᓇᔭᖅᐳᑦ ᐊᔾᔨᐸᓗᖓᓂ 
ᑐᕌᖓᓂᐅᔪᒥ ᐱᔾᔪᑎᖃᖅᑐᒧᑦ ᒥᑭᓐᓂᖅᓴᐅᔪᓄᑦ ᓄᓇᓕᖕᓄᑦ ᐊᒻᒪᓗ ᐊᑐᕐᓂᖃᐅᑎᖓ ᒥᓂᔅᑕᒧᑦ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᑎᑦᑎᔪᓐᓇᕐᓂᖓᓂ ᐃᑲᔪᕐᓂᕐᒧᑦ ᑭᐅᓂᕐᒥ 
ᐃᓐᓄᒍᓐᓇᕐᓂᕐᒧᑦ ᐃᓱᒫᓘᑕᐅᔪᓄᑦ. 
 
 
ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ:   

ᓄᓇᕗᒻᒥ ᒐᕙᒪᒃᑯᑦ ᐊᖏᖅᓯᒪᓂᖃᖅᐳᑦ ᐱᓕᕆᖃᑎᖃᕐᓂᕐᒧᑦ ᓄᓇᓕᖕᓂ ᐸᕐᓇᐃᓂᕐᒧᑦ 
ᐊᑐᓕᖅᑎᑦᑎᓂᕐᒧᑦ ᐊᑐᐃᓐᓇᖃᕐᓂᕐᒥᑦ ᐊᒻᒪᓗ ᑲᙳᓇᖅᑐᓕᕆᓂᕐᒧᑦ ᐃᓱᒪᓕᐅᕈᑕᐅᕙᒃᑐᓂ 
ᖃᓂᑦᑐᒥ ᓯᕗᓂᒃᓴᒥᑦ. ᑐᕌᒐᒃᓴᓪᓗᐊᑕᖓ ᐅᕘᓈᖅᑎᓕᕐᓗᒋᑦ ᑐᓴᐅᒪᔾᔪᑎᓕᕆᓂᕐᒧᑦ 
ᑲᙳᓇᖅᑐᓕᕆᓂᕐᒧᓪᓗ ᑐᑭᒧᐊᖅᑎᖏᑦᑕ ᒪᓕᒐᖓᓄᑦ, ᓈᒻᒪᒃᑐᒥ ᐱᔪᓐᓇᕐᓂᕐᒧᑦ ᑭᑭᑕᕕᓂᕐᓂ. 
ᓯᕗᓂᐊᓂ ᐅᖃᖃᑎᖃᕐᓂᐅᔪᓂᑦ ᐃᖏᕐᕋᔫᔮᑦᑎᐊᖅᑰᔨᑎᓪᓗᒋᑦ, ᐱᓗᐊᖅᑐᒥ ᓄᓇᓕᖅᐸᐅᔭᒥ 
ᐃᖃᓗᖕᓂᑦ, ᓄᓇᕗᒻᒥ ᑲᑐᔾᔨᖃᑎᒌᖑᔪᓄᑦ ᓄᓇᓕᖕᓂ ᒐᕙᒪᒃᑯᓐᓄᑦ ᑕᑯᒃᓴᐅᑎᑦᑎᓯᒪᕗᑦ 
ᐃᓱᒫᓘᑕᐅᔪᓂ ᐊᑐᓕᖅᑎᑦᑎᓂᕐᒧᑦ, ᑐᓂᓯᓇᑎᒃ ᐅᓂᒃᑳᖅᓯᒪᔪᓂ ᐊᑲᐅᙱᓕᐅᕈᑕᐅᔪᓄᑦ.   

ᐊᕐᕌᒎᓚᐅᖅᑐᒥ, ᐅᖃᖃᑎᖃᕐᓂᐅᔪᑦ ᓄᓇᓕᖕᓂ ᓄᖅᑲᖅᓯᒪᑦᑎᐊᖅᐳᑦ ᐱᔾᔪᑎᖃᖅᑐᓂ 
ᐃᓐᓄᒍᓐᓇᕐᓂᖓᓄᑦ ᐊᑲᐅᙱᓕᐅᕈᑕᐅᔪᓄᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ 
ᑐᑭᒧᐊᖅᑎᖏᑦᑕ ᑎᑎᕋᕐᕕᖓᓐᓄᑦ. ᐊᓕᐊᓇᐃᖑᔪᖅ, ᐊᖏᖅᑕᐅᓂᖓᓂ ᒪᕐᕈᖓᓂ ᐃᓂᐅᔪᒧᑦ 
ᐃᓗᐊᓂ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑐᑭᒧᐊᖅᑎᖏᑦᑕ ᑎᑎᕋᕐᕕᖓᓂ 
ᐱᔪᓐᓇᖅᑎᑦᑎᓂᐊᖅᐳᖅ ᑐᕌᖓᓂᖃᕐᓂᖅᓴᐅᓂᕐᒧᑦ ᐅᖃᖃᑎᖃᒃᑲᓐᓂᕐᓂᐅᔪᒥᑦ ᓄᓇᓕᖕᓂ 
ᐊᒻᒪᓗᑦᑕᐅᖅ ᐊᓯᖏᓐᓂ ᐱᒻᒪᕆᐅᖃᑕᐅᔪᓂ ᐱᖃᑕᐅᔪᓄᑦ. ᓇᓗᓇᐃᖅᓯᓂᖃᕐᓂᐊᕆᕗᖅ 
ᐃᖏᕐᕋᐃᓐᓇᕐᓂᖓᓂ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑐᑭᒧᐊᖅᑎᖏᑦᑕ 
ᑎᑎᕋᕐᕕᖓᓂ. 

ᐃᓕᓴᖅᓯᓯᒪᕗᒍᑦ ᑭᒡᓕᐅᔪᓂ ᓄᓇᓕᖕᓂ ᑎᑎᕋᖅᑕᐅᕙᓪᓕᐊᓂᖏᓐᓂ ᐊᐅᓚᑦᑎᓂᕐᒧᑦ 
ᐱᓕᕆᔾᔪᓯᐅᕙᒃᑐᓂ ᐊᒻᒪᓗ ᐊᖏᖃᑎᖃᖅᐳᒍᑦ ᑲᑎᒪᔨᕋᓛᒥᑦ. ᑭᓯᐊᓂ, ᓇᓗᓇᐃᖅᓯᒃᑲᓐᓂᖅᐳᒍᑦ 
ᐱᒻᒪᕆᐅᓂᖓᓂ ᓴᖅᑭᑎᑦᑎᓂᕐᒧᑦ ᑎᑎᕋᖅᑕᐅᕙᓪᓕᐊᖏᓐᓇᖅᑐᓂ ᐊᐅᓚᑦᑎᓂᕐᒧᑦ 
ᐱᓕᕆᔾᔪᓯᐅᔪᓂᑦ ᐃᓗᐊᓂ ᓄᓇᓕᐅᔪᓄᑦ ᓇᓗᓇᐃᖅᓯᓂᕐᒧᑦ ᐱᔪᓐᓇᕐᓂᖃᕐᓂᖏᓐᓂ ᒪᓕᖕᓂᕐᒧᑦ 
ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑐᑭᒧᐊᖅᑎᖏᑦᑕ ᑐᒃᓯᕌᖏᓐᓂ ᒪᓕᒋᐊᓕᒃ 
ᐊᑐᓕᖅᑎᑕᐅᒃᐸᑦ.   

ᓄᓇᕗᒻᒥ ᒐᕙᒪᒃᑯᑦ ᕿᓂᖅᐳᑦ ᐊᔾᔨᒌᙱᕈᓘᔭᖅᑐᓂ ᓂᕈᐊᒐᒃᓴᐅᔪᓐᓇᖅᑐᓂ ᐃᑲᔪᕐᓂᕐᒧᑦ 
ᓄᓇᓕᖕᓂ ᑎᑭᐅᒪᔪᓐᓇᕐᓂᖏᓐᓄᑦ ᐊᑐᕆᐊᖃᖅᑕᖏᓐᓂᑦ ᐅᕘᓇ ᒪᓕᒐᑎᒍᑦ. ᐊᐃᑦᑖᖑᒐᓗᐊᖅ, 
ᐱᓕᕆᖃᑎᖃᕐᓂᕆᔭᖏᑕᑑᙱᑦᑐᖅ ᐅᑯᓇᓂ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᑲᑎᒪᔨᖏᓐᓂ ᐊᒻᒪᓗ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᑯᓐᓂ, ᐊᐅᓚᑕᐅᔪᒥ ᐊᐅᓚᑦᑎᓂᕐᒧᑦ ᐊᖏᕈᑕᐅᔪᓂ, 
ᓄᓇᓕᐅᔪᑦ ᐱᖓᔪᖓᓐᓂ ᑭᒡᓕᐅᖕᒪᑕ ᒐᕙᒪᐅᔪᓂ ᑕᐃᒪᐃᓐᓂᖓᓄᑦ ᐱᔪᒪᓇᙱᓐᓂᖅᓴᐅᓪᓗᓂ 
ᓂᕈᐊᒐᒃᓴᐅᓪᓗᓂ.   

ᓄᓇᕗᒻᒥ ᒐᕙᒪᒃᑯᑦ ᐃᑲᔪᖅᓱᐃᔪᒪᕗᑦ ᓄᓇᓕᖕᓂ ᐱᕈᖅᓴᐃᓂᕐᒧᑦ ᐊᑐᐃᓐᓇᖃᕐᓂᕐᒧᑦ 
ᑲᙳᓇᖅᑐᓕᕆᓂᕐᒧᓪᓗ ᐱᓕᕆᔾᔪᑕᐅᔪᒥ ᐊᔾᔨᐅᙱᑦᑐᒥ ᓄᓇᕗᒻᒥ ᐱᓕᕆᓪᔪᑕᐅᔪᓂ, ᑐᓂᓯᓗᓂ 
ᐊᐅᓚᑦᑎᓂᖃᕐᓂᖅᓴᐅᓂᐅᔪᒥ ᐊᓪᓚᕕᓕᕆᓂᖏᓐᓄᑦ ᐊᒻᒪᓗ ᐱᓕᕆᐊᒧᑦ. ᒫᓐᓇᐅᔪᒃᑯᑦ 
ᕿᓂᕐᓂᐊᖅᐳᒍᑦ ᐊᓯᖏᓐᓂ ᓂᕈᐊᒐᒃᓴᐅᔪᓂᑦ, ᓲᕐᓗ ᑕᐃᓐᓇ ᐊᑐᖁᔭᐅᓇᔭᖅᑐᒥ 
ᑲᑎᒪᔨᕋᓛᖑᐃᓐᓇᖅᑐᓄᑦ ᐊᔪᕐᓇᙱᑎᑦᑎᒃᑲᓐᓂᕋᔭᖅᑐᒥ ᓅᓐᓂᕐᒧᑦ ᑭᐅᔨᐅᔪᓐᓇᕋᔭᖅᑐᒥ 
ᐊᑐᐃᓐᓇᖃᕐᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᐱᓕᕆᓂᐅᔪᒧᑦ. 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #3:  
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᖅ ᓄᓇᕗᒻᒥ ᒐᕙᒪᒃᑯᑦ ᐅᖃᖃᑎᖃᓪᓚᕆᒡᓗᓂ 
ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᐱᔾᔪᑎᖃᖅᑐᒥ 
ᐊᑐᕐᓂᖃᑦᑎᐊᕈᓐᓇᖅᑐᒥ ᓇᓗᓇᐃᖅᓯᒪᔪᒥ ᐊᑯᓂᐅᓂᖓᓂ ᐊᑐᐃᓐᓇᖃᕐᓂᕐᒥᑦ 
ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᕐᒥ 
ᐊᑐᕐᓂᖃᕈᓐᓇᖅᑐᒥ ᐊᕕᒃᑐᖅᓯᒪᔪᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ.   
ᑲᑎᒪᔨᕋᓛᖑᐃᓐᓇᖅᑐᑦ ᐅᔾᔨᕈᓱᒃᐳᑦ ᒫᓐᓇᓕᓴᒥ ᐊᓂᒍᖅᑎᑕᐅᓂᑯᓂ ᐃᓚᒋᐊᕈᑎᓂᑦ 
ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ 
ᐱᖁᔭᕋᓛᓄᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᑲᑎᒪᔨᖏᓐᓂ ᐊᒻᒪᓗ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂ ᒪᓕᒋᐊᖃᕐᓂᖏᓐᓂ ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᕐᒥᑦ. ᑭᓯᐊᓂ, ᑖᒃᑯᐊ ᐱᖁᔭᕋᓛᑦ ᑎᓕᓯᓗᓂ ᒥᓂᔅᑕᒥ 
ᑲᒪᒋᔭᖃᖅᑐᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᒧᑦ “ᐊᖓᔪᖅᑳᖑᓂᖓᓂ ᐊᑐᓂ 
ᐃᒡᓗᓕᕆᔨᒃᑯᓐᓂ ᑲᑎᒪᔨᖏᓐᓂ ᐊᒻᒪᓗ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ” ᐱᔾᔪᑎᖃᖅᑐᒧᑦ 
ᐊᐅᓚᑦᑎᓂᕐᒧᑦ ᒪᓕᒐᐅᔪᒥᑦ. ᑲᑎᒪᔨᕋᓛᖑᐃᓐᓇᖅᑐᑦ ᐃᒪᐃᖁᔨᓇᔭᖅᐳᑦ ᐊᔾᔨᐸᓗᖓᓂ 
ᑐᕌᖓᓂᐅᔪᒥ ᐱᔾᔪᑎᖃᖅᑐᒧᑦ ᐊᕕᒃᑐᖅᓯᒪᔪᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦᐊᒻᒪᓗ 
ᐊᑐᕐᓂᖃᐅᑎᖓ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᐱᑎᑦᑎᔪᓐᓇᕐᓂᖓᓂ ᐃᑲᔪᕐᓂᕐᒧᑦ 
ᑭᐅᓂᕐᒥ ᐃᓐᓄᒍᓐᓇᕐᓂᕐᒧᑦ ᐃᓱᒫᓘᑕᐅᔪᓄᑦ. 
 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ:   

ᐱᓕᕆᕕᒃ ᒐᕙᒪᓕᕆᔨᒃᑯᓐᓂᑦ ᐅᖃᖃᑎᖃᖅᓯᒪᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᖃᔅᓯᒐᓚᖕᓄᑦ 
ᐊᕐᕌᒍᓄᑦ ᐱᔾᔪᑎᖃᖅᑐᒥ ᐃᓚᐅᑎᑕᐅᓂᖏᓐᓂ ᐊᕕᒃᑐᖅᓯᒪᔪᓄᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ (DEA) ᐊᒻᒪᓗ Commission scolaire francophone du Nunavut-ᒥ (CSFN) 
ᐅᕘᓇ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑐᑭᒧᐊᖅᑎᖏᑦᑕ ᒪᓕᒐᖓᓐᓂ. 
ᐃᑲᔪᖅᓱᐃᑦᑎᐊᖅᐳᒍᑦ ᐃᓚᐅᑎᑕᐅᓂᖏᓐᓂ, ᐊᒻᒪᓗ ᐅᒃᐱᕈᓱᒃᐳᒍᑦ ᐅᖃᖃᑎᖃᕐᓂᐅᔪᒥ 

ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᐱᐅᓇᔭᕐᓂᖓᓂ ᐊᒻᒪᓗ 
ᐃᑲᔪᕈᓐᓇᕋᔭᖅᐳᖅ ᓇᓗᓇᐃᖅᓯᓂᖓᓂ ᐅᖃᖃᑎᖃᕐᓂᐅᔪᓄᑦ ᐱᓕᕆᐊᖑᔭᕆᐊᖃᕋᔭᖅᑐᓂ 
ᐅᑯᓇᓂ ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᐊᕕᒃᑐᖅᓯᒪᔪᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᒻᒪᓗ CSFN-ᑯᓐᓂ.   

ᖁᕕᐊᑉᐳᒍᑦ ᐊᑲᐅᓛᖑᔪᒃᑯᑦ ᐃᓚᐅᑎᑦᑎᓂᕐᒧᑦ ᑎᒥᐅᔪᓂ ᐅᕘᓇ ᒪᓕᒐᑎᒍᑦ, ᑭᓯᐊᓂ 
ᐊᖏᖃᑎᖃᖅᐳᒍᑦ ᐊᔾᔨᐸᓗᐊᓂ ᑐᕌᖓᓂᐅᔪᒥ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖑᔪᓄᑦ 
ᐱᔪᓐᓇᕋᔭᕐᓂᖓᓂ ᐅᕙᓂ ᐱᓕᕆᐊᖑᔪᒧᑦ. 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #4:  
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᓇᔭᖅᐳᑦ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᓪᓚᕆᖓ ᑕᒪᑐᒧᖓ 
ᐅᓂᒃᑳᓕᐊᒧᑦ ᐃᓗᓕᖃᕐᓗᓂ ᐅᓂᒃᑳᖅᓯᒪᑦᑎᐊᖅᑐᒥ ᐊᑯᓂᐅᓂᐅᔪᒥᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᓴᖅᑭᑎᑦᑎᓂᐅᔪᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ-ᑐᕌᖓᔪᒥ ᑲᙳᓇᖅᑐᓕᕆᓂᕐᒧᑦ ᒪᓕᒐᒃᓴᒥ 
ᓄᓇᕗᒻᒥ. 
ᑲᑎᒪᔨᕋᓛᖑᐃᓐᓇᖅᑐᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᐊᔾᔨᖏᓐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑲᙳᓇᖅᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᖅᑐᖃᙱᑦᑎᐊᕐᓂᕐᒧᑦ ᓴᖅᑭᑎᑕᐅᓯᒪᔪᑦ ᑲᑎᒪᔾᔪᑎᒃᓴᓂᑦ 
ᒪᓕᒐᓕᐅᕐᕕᖕᒥ ᕿᓚᒻᒥᐅᓛᖑᔪᒥ ᐱᕕᒃᓴᖃᕐᓂᐅᔪᒥᑦ. 
 

ᓄᓇᕗᒻᒥ ᒐᕙᒪᒃᑯᑦ (GN) ᑭᐅᔾᔪᑎᖓ: 

ᐅᑯᐊ ᑭᐅᔾᔪᑎᖏᑦ ᑐᓂᔭᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ: 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᖅᓯᒪᓂᖃᖅᐳᑦ ᓈᒻᒪᒃᑐᒥ ᑲᑎᖅᓱᐃᓂᐅᔪᓂ, ᐊᑐᕐᓂᕐᒧᑦ ᐊᒻᒪᓗ 
ᓴᖅᑭᑎᑕᐅᓂᖏᓐᓄᑦ ᓇᖕᒥᓂᕆᔭᐅᔪᓄᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑐᓴᒐᒃᓴᓕᐊᖑᔪᓂᑦ. 
ᓄᓇᕗᒻᒥ ᒐᕙᒪᒃᑯᑦ ᑲᔪᓯᑎᑦᑎᕗᑦ ᑲᙳᓇᖅᑐᓕᕆᓂᕐᒧᑦ ᑐᕌᒐᒃᓴᐅᔪᓂ ᐱᔾᔪᑎᖃᖅᑐᓂ 
ᑲᒪᒋᔭᖃᕐᓂᕐᒧᑦ ᑕᑯᔭᐅᔭᕆᐊᖃᙱᑦᑐᓂ ᓇᖕᒥᓂᕐᓄᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 
ᑐᓴᒐᒃᓴᓕᐊᓂᑦ ᖃᕋᓴᐅᔭᑎᒍᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑎᑎᖅᑲᖁᑎᖏᑦᑕ 
ᐱᓕᕆᔾᔪᓯᐅᔪᓂᑦ. ᐱᓕᕆᕙᓪᓕᐊᕗᒍᑦ ᕿᒥᕐᕈᓂᕐᒧᑦ ᑖᒃᑯᓂᖓ ᑐᕌᒐᒃᓴᐅᔪᓂ ᓇᓗᓇᐃᖅᓯᓂᕐᒧᑦ 
ᒫᓐᓇᒨᓕᖓᓂᖏᓐᓂ ᒫᓐᓇᐅᔪᒥ ᐱᓕᕆᐊᖑᕙᒃᑐᓂ ᐊᒻᒪᓗ ᐊᑐᖅᑕᐅᔾᔪᓯᖏᓐᓂᑦ. ᑖᒃᑯᐊ 
ᑐᕌᒐᒃᓴᐅᔪᓂ, ᐃᓚᖃᖅᖢᑎᒃ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑐᑭᒧᐊᖅᑎᖏᑦᑕ 
ᒪᓕᒐᖓᓐᓂ ᑐᓂᓯᕗᑦ ᓴᙱᔪᒥᒃ ᒪᓕᒐᒃᓴᐅᔪᓂ ᐊᒻᒪᓗ ᒪᓕᒐᐅᔪᓂᓪᓗ ᐊᐅᓚᑕᐅᓂᖏᓐᓂ 
ᓇᖕᒥᓂᕐᓄᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑐᓴᒐᒃᓴᐅᔪᓂᑦ.  ᐸᕐᓇᒃᓯᒪᓂᐊᖅᐳᑦ 
ᓴᖅᑭᑎᑕᐅᓂᐊᕐᓂᕐᒧᑦ ᑲᑎᒪᔾᔪᑎᒃᓴᓂᑦ ᐊᐅᔭᒃᑯᑦ ᑲᑎᒪᓂᐅᓂᐊᖅᑐᒥᑦ. 

2015/16-ᒥ, ᐱᓕᕆᕕᐅᔪᖅ ᐱᒋᐊᓚᐅᖅᐳᑦ ᐱᔭᕆᐊᓕᖕᓂ ᐱᓕᕆᔭᕆᐊᓕᖕᓂ 
ᐱᕙᓪᓕᐊᑎᑦᑎᓂᕐᒧᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑐᕌᖓᔪᓄᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᒃᓴᓂ, 
ᐃᓚᖃᕐᓗᓂ ᐱᓕᕆᓂᕐᒥ ᐱᔪᓐᓇᕐᕕᖃᕐᓂᕐᒧᑦ ᖃᐅᔨᓴᖅᑕᐅᓂᖓᓂ. 2016/17-ᒥ, ᐱᓕᕆᕕᐅᔪᖅ 
ᐱᓕᕇᓐᓇᕐᓂᐊᖅᐳᖅ ᐱᓕᕆᐊᖑᔪᒥ ᐱᕙᓪᓕᐊᑎᑦᑎᓂᒃᑯᑦ ᐱᓕᕆᐊᓄᑦ ᐸᕐᓇᒍᑎᒥᑦ ᐊᒻᒪᓗ 
ᑲᑎᒪᔨᕋᓛᓂ ᑐᕌᖅᑎᑦᑎᓂᐊᖅᑐᓂ ᐱᓕᕆᐊᓂᑦ.  ᑎᑎᕋᖅᑕᐅᓯᒪᓂᖓᓂ 2016-2019-ᒥ 

ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ, ᐱᓕᕆᕕᐅᑉ ᐸᕐᓇᐅᑎᖏᓐᓂ ᓴᖅᑭᑎᑦᑎᓂᕐᒧᑦ ᒪᓕᒐᒃᓴᐅᔪᓂ 
2019-ᒥ.  

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #5:  
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᓄᓇᕗᒻᒥ ᒐᕙᒪᒃᑯᑦ, ᑭᐅᔾᔪᑎᖓᓂ ᑕᒪᑐᒧᖓ ᐅᓂᒃᑳᓕᐊᒧᑦ, 
ᑐᓂᓯᕗᑦ ᐅᓂᒃᑳᖅᓯᒪᑦᑎᐊᖅᑐᒥ ᓄᑖᙳᕆᐊᖅᑎᓯᒪᔪᒥ ᖃᓄᐃᓕᖓᓕᕐᓂᖓᓂ ᐱᓕᕆᐊᒥᓂᑦ 
ᐱᕙᓐᓕᐊᑎᑦᑎᓂᕐᒧᑦ ᓄᑖᒥᒃ ᒪᓕᒐᑎᒍᑦ ᐊᖏᕈᑕᐅᓯᒪᔪᕐᒥ ᑲᒪᒋᔭᖃᕐᓂᕐᒧᑦ ᓇᖕᒥᓂᕐᓂ ᑐᓴᒐᒃᓴᓂᑦ 
ᑐᓂᔭᐅᔪᓂ ᐱᖓᔪᒋᔭᐅᔪᓄᑦ ᓯᓚᑖᓂᙶᖅᓯᒪᔪᓄᑦ ᐅᕘᓇ ᐊᑐᓕᖅᑎᑦᑎᓂᕐᒧᑦ ᒪᓕᒐᕐᒧᑦ ᐊᒻᒪᓗ 
ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᕐᒧᑦ ᒪᓕᒐᕐᒧᑦ.   
ᑲᑎᒪᔨᕋᓛᖑᐃᓐᓇᖅᑐᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᒫᔾᔨ 31, 2016-ᒥ, “ᑎᖑᓪᓕᖅᐹᖅᓯᐅᑎᒥ 
ᐅᓂᒃᑳᓕᐊᒧᑦ” ᐅᖃᐅᓯᐅᓚᐅᖅᑐᒥ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᓪᓚᕆᖓᓂ ᐅᒃᑐᐱᕆ 28, 2014, 
ᐅᓂᒃᑳᓕᐊᒥᑦ ᑲᑎᒪᔨᕋᓛᖑᐃᓐᓇᖅᑐᓄᑦ, ᓴᖅᑭᑎᑕᐅᓯᒪᔪᑦ ᑲᑎᒪᔾᔪᑎᒃᓴᓄᑦ ᒪᓕᒐᓕᐅᕐᕕᖕᒥ 
ᑕᐃᑲᓂ ᐅᐱᕐᙶᒃᑯᑦ 2016-ᒥ ᑲᑎᒪᓂᕆᔭᖓᓐᓂ. 
 
 

ᓄᓇᕗᒻᒥ ᒐᕙᒪᒃᑯᑦ (GN) ᑭᐅᔾᔪᑎᖓ:   

ᐅᑯᐊ ᑭᐅᔾᔪᑎᖓᑦ ᑐᓂᔭᐅᔪᑦ ᐱᓕᕆᕕᖕᒥ ᐃᓚᒌᓄᑦ ᐱᔨᑦᑎᕋᕐᓂᕐᒧᑦ: 

ᐱᓕᕆᕕᖕᒥ ᐃᓚᒌᓄᑦ ᐱᔨᑦᑎᕋᕐᓂᕐᒧᑦ ᐱᓕᕇᓐᓇᖅᐳᑦ ᐱᕙᓪᓕᐊᑎᑦᑎᓂᕐᒧᑦ ᒪᓕᒐᑎᒍᑦ 
ᐊᖏᕈᑕᐅᓯᒪᔪᕐᒥ ᑲᒪᒋᔭᖃᕐᓂᕐᒧᑦ ᓇᖕᒥᓂᕐᓂ ᑐᓴᒐᒃᓴᓂᑦ ᑐᓂᔭᐅᔪᓂ ᐱᖓᔪᒋᔭᐅᔪᓄᑦ 
ᓯᓚᑖᓂᙶᖅᓯᒪᔪᓄᑦ ᐅᕘᓇ ᐊᑐᓕᖅᑎᑦᑎᓂᕐᒧᑦ ᒪᓕᒐᕐᒧᑦ ᐊᒻᒪᓗ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ 
ᐱᔨᑦᑎᕋᕐᓂᕐᒧᑦ ᒪᓕᒐᕐᒧᑦ. 
 
ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᑐᓂᓯᓚᐅᖅᐳᑦ ᐱᓕᕆᕕᐅᔪᒥ 
ᐅᓂᒃᑳᖅᓯᒪᑦᑎᐊᖅᑐᒥ ᑐᓴᒐᒃᓴᓕᐊᓂᑦ ᓇᓗᓇᐅᖅᓯᒪᔪᓂ ᑲᙳᓇᖅᑐᓕᕆᓂᕐᒧᑦ ᐱᓕᕆᓂᐅᔪᓂ 
ᐊᒻᒪᓗ ᑭᖑᓂᐊᒍᑦ ᖃᓄᐃᓕᐅᕐᓂᐅᓂᐊᖅᑐᓂ ᐱᕙᓪᓕᐊᑎᑦᑎᓂᕐᒧᑦ ᒪᓕᒐᑎᒍᑦ 
ᐊᖏᕈᑕᐅᓯᒪᔪᕐᒥ. ᑕᐃᒪᙵᓂ, ᐱᓕᕆᕕᐅᔪᑦ ᑲᑎᒪᖃᑎᖃᖅᓯᒪᕗᑦ ᐱᒻᒪᕆᐅᔪᓂ 
ᐱᖃᑕᐅᓯᒪᔪᓂ, ᐃᓚᖃᖅᖢᑎᒃ ᐊᕕᒃᑐᖅᓯᒪᔪᓂ ᐃᓄᖕᓂ ᑲᑐᔾᔨᖃᑎᒌᖑᔪᓂᑦ, ᖃᐅᔨᓴᐃᓂᕐᒧᑦ 
ᒫᓐᓇᐅᔪᒥ ᑲᙳᓇᖅᑐᓕᕆᓂᕐᒧᑦ ᓴᐳᔾᔨᔾᔪᑎᒃᓴᐅᔪᓂ ᐊᒻᒪᓗ ᓯᕗᒻᒧᑦ ᐃᖏᕐᕋᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᓈᒻᒪᒃᑐᓂ ᑐᙵᕖᑦ ᐊᑐᖅᑕᐅᔭᕆᐊᓕᖕᓂ ᓴᐳᔾᔨᓯᒪᕙᒃᑐᓂ ᓇᖕᒥᓂᕐᓂ 
ᑐᓴᒐᒃᓴᐅᔪᓂ ᐱᔾᔪᑎᖃᖅᑐᓂ ᐱᓕᕆᐊᖑᔪᓂ ᐅᕘᓇ ᑎᒍᐊᕐᓂᕐᒧᑦ ᒪᓕᒐᕐᒥ ᐊᒻᒪᓗ ᓱᕈᓯᕐᓄᑦ 
ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᕐᒧᑦ ᒪᓕᒐᕐᒧᑦ.  ᐊᓯᔾᔨᕐᓂᖃᖅᓯᒪᕗᑦ ᐊᕕᒃᑐᖅᓯᒪᓂᒃᑯᑦ ᑭᒡᓕᐅᔪᒥᑦ 
ᐊᖏᒡᓕᒋᐊᖅᓯᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᓴᐳᔾᔨᔾᔪᑕᐅᔪᓂᑦ, ᓲᕐᓗ ᓇᓗᓇᐃᖅᓯᓂᖅ ᓇᖕᒥᓂᕐᓂ 
ᑎᑎᖅᑲᐃᑦ ᑕᑯᔭᐅᑦᑕᐃᓕᑎᑕᐅᓂᖏᓐᓂ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ ᐊᕕᒃᑐᖅᓯᒪᓂᐅᔪᓂ 
ᑎᑎᕋᕐᕕᖕᓂ ᐱᒻᒪᕆᐅᓂᖓᓂ ᑲᙳᓇᖅᑐᓕᕆᓂᕐᒧᑦ ᒪᓕᒐᑎᒍᑦ ᐊᖏᕈᑕᐅᓯᒪᔪᕐᓂᑦ ᐊᒻᒪᓗ 
ᓴᐳᔾᔨᔾᔪᑕᐅᔪᓂᑦ. ᐱᓕᕆᕕᐅᔪᖅ ᐱᓕᕇᓐᓇᕐᓂᐊᖅᐳᑦ ᐱᓕᕆᐊᒥᓂᑦ ᐱᖃᑕᐅᓯᒪᔪᓂᑦ 
ᐅᖃᖃᑎᖃᒃᑲᓐᓂᕐᓂᕐᒧᑦ ᐱᓕᕆᓂᐅᒃᑲᓐᓂᕐᓂᐊᖅᑐᓂ ᐱᓕᕆᐊᖑᔪᓐᓇᖅᑐᓂ.  
 
“ᑭᖑᓪᓕᖅᐹᖅ ᐅᓂᒃᑳᓕᐊᒧᑦ” ᐅᖃᐅᓯᐅᔪᖅ ᐱᕙᓪᓕᐊᑎᑕᐅᓯᒪᕗᖅ ᐊᒻᒪᓗ ᓂᕆᐅᒋᔭᐅᓪᓗᓂ 
ᓴᖅᑭᑎᑕᐅᓯᒪᓂᐊᕐᓂᖓᓂ ᑲᑎᒪᔾᔪᑎᒃᓴᓄᑦ 2016-ᒥ ᐅᐱᕐᙶᒥ ᑲᑎᒪᓂᐅᓂᐊᖅᑐᒥᑦ 

ᒪᓕᒐᓕᐅᕐᕕᖕᒥ. ᐅᓂᒃᑳᓕᐊᖅ ᓇᐃᓈᖅᓯᒪᓂᐊᖅᐳᖅ ᐅᖃᖃᑎᒌᖕᓂᐅᔪᓂ ᐱᓕᕆᔾᔪᓯᐅᔪᒥᑦ, 
ᒫᓐᓇᐅᔪᒥ ᑲᙳᓇᖅᑐᓕᕆᓂᕐᒧᑦ ᓴᐳᔾᔨᔾᔪᑕᐅᔪᓂᑦ ᐃᓕᓯᒪᔪᓂᑦ, ᐊᒻᒪᓗ ᓇᓗᓇᐃᖅᓯᓗᓂ 
ᑭᖑᓂᐊᒍᑦ ᐊᑐᖅᑕᐅᔪᒃᓴᓂ ᑎᑎᕋᖅᑕᐅᒋᐊᕐᙵᕈᑎᓕᐅᕐᓗᓂ ᒪᓕᒐᑎᒍᑦ ᐊᖏᕈᑕᐅᓯᒪᔪᕐᒥ.   
 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #6:  
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᓄᓇᕗᒻᒥ ᒐᕙᒪᒃᑯᑦ ᓴᖅᑭᑎᑦᑎᓗᑎᒃ ᐃᓚᒋᐊᕈᑕᐅᔪᓂ 
ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᕐᒥ 
ᑎᑭᑉᐸᓪᓕᐊᔪᓄᑦ ᑕᖅᑭᓄᑦ 12-ᓄᑦ ᐱᔪᓐᓇᖅᑎᑦᑎᓇᔭᖅᑐᓂ ᑐᓴᐅᒪᔾᔪᑎᓕᕆᓂᕐᒧᑦ 
ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᑐᓴᖅᑕᐅᒃᑲᓐᓂᖁᔭᐅᓂᖓᓂ ᐃᓱᒪᓕᐊᒥᑦ ᐊᖓᔪᖅᑳᖑᔪᒧᑦ 
ᑭᒃᑯᑐᐃᓐᓇᓄᑦ ᑎᒥᐅᔪᓄᑦᐅᒡᕗᓇ ᐃᓚᖓᒍᑦ 36-ᒥ ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ 
ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᕐᒥ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 

ᓄᓇᕗᒻᒥ ᒐᕙᒪᒃᑯᑦ (GN) ᑭᐅᔾᔪᑎᖓ:   

ᑎᑎᕋᖅᓯᒪᓂᖓᓂ ᓯᕗᓂᐊᓂ ᑭᐅᔾᔪᑎᖏᓐᓂ ᑲᑎᒪᔨᕋᓛᓄᑦ, ᓄᓇᕗᒻᒥ ᒐᕙᒪᒃᑯᑦ 
ᐊᖏᖅᓯᒪᓂᖃᖅᐳᑦ ᕿᒥᕐᕈᔭᐅᖏᓐᓇᕐᓂᖓᓂ ᐱᓕᕆᔾᔪᓯᐅᔪᓂᑦ, ᐊᑐᖅᑕᐅᔾᔪᓯᖏᓐᓂᑦ ᐊᒻᒪᓗ 
ᒪᓕᒐᓕᐊᒃᓴᐅᔪᓂ ᓇᓗᓇᐃᖅᓯᓂᕐᒧᑦ ᐊᑐᐃᓐᓇᐅᔪᓐᓇᕐᓂᖓᓂ ᐊᒻᒪᓗ ᑲᙳᓇᖅᑐᓕᕆᓂᕐᒧᑦ 
ᐱᓇᓱᒍᓐᓇᐅᑎᖏᓐᓂ ᓄᓇᕗᒻᒥᐅᓂᓴᐳᔾᔭᐅᓯᒪᓂᖏᓐᓂ. ᑭᖑᓪᓕᖅ ᐅᖃᖃᑎᒋᓂᐊᖅᑕᑦᑎᓐᓂ 
ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᐃᓚᖃᕐᓂᐊᖅᐳᖅ ᐱᓇᓱᒍᓐᓇᐅᑎᒥᒃ 
ᑲᒥᓴᓇᒧᑦ ᑐᓴᖅᑕᐅᒃᑲᓐᓂᖁᔭᐅᔪᓐᓇᕐᓂᖓᓂ ᐃᓱᒪᓕᐊᒥᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ. 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #7:  
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᓄᓇᕗᒻᒥ ᒐᕙᒪᒃᑯᑦ ᓴᖅᑭᑎᑦᑎᓗᑎᒃ ᐃᓚᒋᐊᕈᑕᐅᔪᓂ 
ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᕐᒥ 
ᑎᑭᑉᐸᓪᓕᐊᔪᓄᑦ ᑕᖅᑭᓄᑦ 12-ᓄᑦ ᑭᐅᓇᔭᖅᑐᓂ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ 
ᑲᒥᓴᓇᒧᑦ ᐊᑐᓕᖁᔭᖏᓐᓂ ᐱᔾᔪᑎᖃᖅᑐᒥ ᐱᔪᓐᓇᕐᓂᖓᓂ ᐊᑐᕐᓂᕐᒧᑦ ᐃᓱᒪᑦᑎᐊᕋᓱᐊᕐᓂᕐᒥᑦ 
ᐅᖓᕙᕆᐊᖅᓯᓂᕐᒧᑦ ᐊᑯᓂᐅᓂᖓᓂ ᑐᒃᓯᕋᕐᓂᕐᒧᑦ ᕿᒥᕐᕈᔭᐅᓂᖓᓂ ᐅᕘᓇ ᒪᓕᒐᑎᒍᑦ 
ᐃᓇᖏᓐᓂ ᖃᓄᐃᓐᓂᐅᔪᓄᑦ. 
 
ᓄᓇᕗᒻᒥ ᒐᕙᒪᒃᑯᑦ (GN) ᑭᐅᔾᔪᑎᖓ:   

ᓄᓇᕗᒻᒥ ᒐᕙᒪᒃᑯᑦ ᐊᖏᖅᓯᒪᓂᖃᖅᐳᖅ ᐃᓚᐅᑎᑦᑎᓂᕐᒧᑦ ᑕᒪᑐᒥᖓ ᐃᓚᒋᐊᕈᑕᐅᔪᒥ ᑭᖑᓪᓕᕐᒥ 
ᐋᖅᑭᒋᐊᕈᑕᐅᔪᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑐᑭᒧᐊᖅᑎᖏᑦᑕ ᒪᓕᒐᖓᓐᓂ. 
ᑭᓯᐊᓂ ᐃᓚᒋᐊᖅᑕᐅᓂᖓ ᐱᔭᕇᖅᑕᐅᒃᐸᑦ, ᓄᓇᕗᒻᒥ ᒐᕙᒪᒃᑯᑦ ᐲᓐᓇᕐᓂᐊᖅᐳᑦ 
ᕿᒥᕐᕈᔭᐅᓂᐅᔪᓂ ᐱᒋᐊᖅᑎᑕᐅᓯᒪᔪᓂ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 
ᐱᔭᐅᔪᓂ ᐅᖓᑖᓂ ᓇᓗᓇᐃᖅᑕᐅᓯᒪᔪᒥ ᐱᓕᕆᓂᐅᓂᐊᖅᑐᒥᑦ.   

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #8:  
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 

ᓄᓇᕗᒻᒥ ᑐᓂᓯᓗᑎᒃ, ᐅᖓᑖᓅᙱᑦᑐᖅ ᓯᑎᐱᕆ 1, 2016-ᒥ, ᑲᑎᙵᔪᓂ ᑕᒪᐃᑎᒎᖅᓯᒪᔪᓂ 
ᐊᒻᒪᓗ ᓇᓗᓇᐃᖅᓯᒪᔪᓂ ᐊᑐᓕᖁᔭᐅᔪᓂᑦ ᐃᓚᒋᐊᕈᑕᐅᔪᓐᓇᖅᑐᓂ ᐊᑐᐃᓐᓇᖃᕐᓂᕐᒥᑦ 
ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᕐᒧᑦ. 
ᑲᑎᒪᔨᕋᓛᖑᐃᓐᓇᖅᑐᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ 
ᑲᒥᓴᓇᒧᑦ ᕿᒥᕐᕈᔭᐅᓂᖓᓂ ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ 
ᑲᙳᓇᖅᑐᓕᕆᓂᕐᒧᑦ ᒪᓕᒐᕐᒥ ᐃᓚᖃᕐᓗᓂ ᐃᓱᒪᒃᓴᖅᓯᐅᕆᓂᕐᒥ ᐅᑯᓂᖓ ᐱᓕᕆᐊᖑᔪᓂᑦ: 

• ᐊᖏᓂᖓᓂ ᒪᓕᒐᓕᐊᖑᔪᖅ ᐃᓱᒪᒋᔭᖃᕐᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ 
ᐃᓄᐃᑦ ᐃᓕᖅᑯᓯᖏᑦᑕ ᐅᒃᐱᕆᔭᖏᓐᓂᑦ;  

• ᐊᖏᓂᖓᓂ ᒪᓕᒐᓕᐊᖑᔪᖅ ᐊᖑᒻᒪᑎᓯᒪᓂᖓᓂ ᖃᕋᓴᐅᔭᒥᑦ ᐊᒻᒪᓗ ᐊᓯᖏᓐᓂ 
ᑐᓴᐅᒪᖃᑦᑕᐅᑎᓂᕐᒧᑦ ᓄᑖᙳᖅᐸᓪᓕᐊᓂᐅᔪᓂ;  

• ᐊᖏᓂᖓᓂ ᒪᓕᒐᓕᐊᖑᔪᖅ ᐊᑐᖅᑕᐅᕙᖕᓂᖓᓂ ᐱᔾᔪᑎᖃᖅᑐᒥ ᐅᖓᕙᕆᐊᖅᓯᓂᕐᒧᑦ 
ᓇᖕᒥᓂᕆᔭᐅᔪᓄᑦ ᓂᐅᕕᐊᒃᓴᐅᕙᒃᑐᓂ ᐱᔪᒪᓂᐅᔪᓂ; ᐊᒻᒪᓗ  

• ᐊᖏᓂᖓᓂ ᒪᓕᒐᓕᐊᖑᔪᖅ ᐊᑐᖅᑕᐅᕙᖕᓂᖓᓂ ᐱᔾᔪᑎᖃᖅᑐᒥ ᐱᓇᓱᐊᕐᓂᕐᒧᑦ 
ᐃᓅᖃᑎᖃᑦᑎᐊᕈᓐᓇᕐᓂᕐᒥᑦ ᐃᖅᑲᓇᐃᔭᕐᕕᐅᔪᒥ ᐊᑲᐅᙱᓕᐅᕈᑕᐅᔪᓂ ᑭᒃᑯᑐᐃᓐᓇᓄᑦ 
ᑎᒥᐅᔪᓄᑦ. 

 
ᑲᑎᒪᔨᕋᓛᖑᐃᓐᓇᖅᑐᑦ ᐅᔾᔨᕈᓱᒃᐳᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 
ᕿᒥᕐᕈᔭᐅᓂᖓ ᑐᓂᔭᐅᓪᓗᐊᕐᓂᖓᓄᑦ ᑎᑎᕋᕐᕕᖓᓐᓄᑦ ᐅᖃᖅᑎᒧᑦ ᒪᓕᒐᓕᐅᕐᕕᖕᒥ 
ᑐᓂᔭᐅᓂᐊᕐᓗᓂ ᑲᑎᒪᔨᕋᓛᖑᐃᓐᓇᖅᑐᓄᑦ ᐊᒻᒪᓗ ᓴᖅᑭᑎᑕᐅᓂᐊᖅᐳᑦ ᑲᑎᒪᔾᔪᑎᒃᓴᓂᑦ 
ᒪᓕᒐᓕᐅᕐᕕᖕᒧᑦ. 
ᑲᑎᒪᔨᕋᓛᖑᐃᓐᓇᖅᑐᑦ ᓱᓕᒃᑲᓐᓂᖅ ᐅᔾᔨᕈᓱᒃᐳᑦ ᐊᑯᓂᐅᓂᐊᕐᓂᖓ ᐱᔪᓐᓇᖅᑎᑦᑎᓂᐊᖅᐳᖅ 
ᐃᓱᒪᒃᓴᖅᓯᐅᕆᓂᕐᒥ ᐊᑐᓕᖁᔭᐅᔪᓂᑦ ᑕᓚᕖᓴᒃᑰᖅᑕᐅᓂᖓᓂ ᑐᓵᓂᐅᔪᒥᑦ ᑐᓴᐅᒪᔾᔪᑎᓕᕆᓂᕐᒧᑦ 
ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 2015-2016-ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᑦ ᒪᓕᒐᓕᐅᕐᕕᖕᒧᑦ, 
ᑐᕌᒐᒃᓴᓪᓗᐊᑕᕆᓗᓂᐅᒃ ᐊᓂᒍᖅᑎᑦᑎᓂᕐᒧᑦ ᒪᓕᒐᓕᐊᒃᓴᐅᔪᒥᓯᕗᓂᐊᓂ ᐃᓱᓕᓚᐅᙱᓐᓂᖓᓂ 
ᑎᓴᒪᖓᓐᓂ ᒪᓕᒐᓕᐅᕐᕕᖕᒥ. 
 
 

ᓄᓇᕗᒻᒥ ᒐᕙᒪᒃᑯᑦ (GN) ᑭᐅᔾᔪᑎᖓ:   

ᓄᓇᕗᒻᒥ ᒐᕙᒪᒃᑯᑦ ᐊᖏᖅᓯᒪᓂᖃᖅᐳᖅ ᑐᓂᓯᓂᕐᒥ ᑲᒥᓴᓇᒧᑦ ᐃᑲᔪᖅᓱᐃᓂᕐᒥ ᐱᓇᓱᐊᕐᓂᕐᒧᑦ 
ᑕᒪᑐᒥᖓ ᐱᓕᕆᓂᐅᔪᒥᑦ, ᐳᒃᐱᕈᓱᒃᐳᒍᑦ ᑕᐃᒪᐃᑦᑐᑦ ᐱᓕᕆᓂᐅᔪᓂ, ᐱᓕᕆᐊᖑᔪᓂ ᑲᒥᓴᓇᒧᑦ, 
ᐱᐅᓯᒋᐊᖅᑎᑦᑎᒃᑲᓐᓂᕐᓂᐊᖅᐳᖅ ᐊᑐᐃᓐᓇᖃᕐᓂᕐᒥ ᐊᒻᒪᓗ ᑲᙳᓇᖅᑐᓕᕆᓂᕐᒧᑦ ᐱᓕᕆᔾᔪᓯᐅᔪᓂ 
ᓄᓇᕗᒻᒥ.   

 

 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #9:  
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 
ᓄᓇᕗᒻᒥ ᐅᐸᒃᓯᒪᓗᓂ ᑲᑎᒪᖃᑎᖃᕐᓗᓂ ᑭᒡᒐᖅᑐᐃᔨᐅᔪᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᑲᑎᒪᔨᓂᑦ ᐊᑕᐅᓰᓪᓗᐊᖅᑐᒥ ᑕᐃᑲᓂ 2015-2016-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ 
ᑕᐅᖅᓰᖃᑎᖃᕐᓂᕐᒧᑦ ᐃᓱᒪᒋᔭᐅᓂᐅᔪᓂ ᐊᑲᐅᙱᓕᐅᕈᑕᐅᔪᓄᑦ ᐱᔾᔪᑎᖃᖅᑐᓂ 
ᐊᑐᐃᓐᓇᖃᕐᓂᕐᒥᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑐᓕᕆᓂᕐᒧᑦ.   
 
ᑲᑎᒪᔨᕋᓛᖑᐃᓐᓇᖅᑐᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ 
ᑲᒥᓴᓇᒧᑦ 2015-2016-ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᑦ ᒪᓕᒐᒃᓴᓕᐅᒧᑦ ᐱᓕᕆᐊᖑᔪᒥ, 
ᐅᓂᒃᑳᑦᑎᐊᕆᓗᑎᒃ, ᐅᖃᖃᑎᖃᕐᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᑎᒪᔨᓄᑦ. 
 
 

ᓄᓇᕗᒻᒥ ᒐᕙᒪᒃᑯᑦ (GN) ᑭᐅᔾᔪᑎᖓ:   

ᓄᓇᕗᒻᒥ ᒐᕙᒪᒃᑯᑦ ᐱᓕᕆᓂᐊᖅᐳᑦ ᓇᓗᓇᐃᖅᓯᓂᕐᒧᑦ ᑲᑎᓴᖃᖃᑎᖃᕐᓂᖏᓐᓂ ᐊᒻᒪᓗ 
ᓱᓕᒃᑲᓐᓂᕐᓂ ᐱᓕᕆᓂᐅᔪᓂ ᐱᓕᕆᐊᖑᓂᖓᓂ ᓇᓗᓇᐃᖅᓯᓂᕐᒧᑦ ᐅᖃᖃᑎᖃᕐᓂᐅᔪᓂ 
ᑐᑭᖃᑦᑎᐊᕐᓂᖓᓂ ᐊᒻᒪᓗ ᐃᖏᕐᕋᐃᓐᓇᕐᓗᓂ. 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #10:  
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᓄᓇᕗᒻᒥ ᒐᕙᒪᒃᑯᑦ ᑎᑎᕋᖅᓯᒪᓪᓚᕆᖕᓂᖓᓂ 
ᑭᐅᔾᔪᑎᖏᓐᓂ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᕿᒥᕐᕈᔭᐅᓂᖓᓂ 
ᐊᑐᓕᖁᔭᐅᔪᓄᑦ ᐃᓄᓕᒫᓅᖅᑕᐅᓂᖏᓐᓂ ᐊᑐᐃᓐᓇᕈᕐᓗᑎᒃ ᑎᑎᕋᐅᓯᐅᓂᖏᓐᓂ ᖃᕋᓴᐅᔭᑎᒍᑦ 
ᑐᑭᓯᒋᐊᖅᑕᕐᕕᖓᓂ ᑎᑎᕋᕐᕕᖓᓂ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ. 
 
 

ᓄᓇᕗᒻᒥ ᒐᕙᒪᒃᑯᑦ (GN) ᑭᐅᔾᔪᑎᖓ:   

ᓄᓇᕗᒻᒥ ᒐᕙᒪᒃᑯᑦ ᑐᓂᓯᓂᐊᖅᐳᑦ ᑲᒥᓴᓇᒧᑦ ᓈᒻᒪᒃᑐᓂ ᐊᔾᔨᖏᓐᓂ ᑎᑎᖅᑲᓂᑦ ᓇᓗᓇᐃᖅᓯᓂᕐᒧᑦ 
ᓈᒻᒪᖕᓂᖏᓐᓂ ᑎᑎᕋᖅᑕᐅᓂᐊᕐᓂᖏᓐᓂ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓂ 
ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ.   

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᐅᔪᖅ #11:  
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 
ᐱᓕᕆᐊᖃᕐᓗᓂ ᐊᑕᐅᓯᐅᓪᓗᐊᖅᑐᒥ ᑲᙳᓇᖅᑐᓕᕆᓂᕐᒧᑦ ᑮᓇᐅᔭᓕᐊᕆᕙᒃᑕᓂ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ ᓄᓇᕗᒻᒥ ᒐᕙᒪᒃᑯᑦ ᐱᓕᕆᕕᖓᓂ, ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᐅᕝᕙᓘᓐᓃᑦ ᓄᓇᕗᒻᒥ ᑯᐊᐳᕇᓴᐅᔪᒥ ᑕᐃᑲᓂ 2015-2016-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, 
ᐊᒻᒪᓗ ᓇᓂᔭᐅᓂᐅᔪᑦ ᑮᓇᐅᔭᓕᐊᕆᕙᒃᑕᓂ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᑭᐅᔾᔪᑕᐅᔪᓐᓇᕐᓗᑎᒃ, 
ᐅᓂᒃᑳᖅᓯᒪᑦᑎᐊᕐᓗᓂ, ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 2015-2016-ᒥ 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᑦ ᒪᓕᒐᓕᐅᕐᕕᖕᒧᑦ.” 
 

ᓄᓇᕗᒻᒥ ᒐᕙᒪᒃᑯᑦ (GN) ᑭᐅᔾᔪᑎᖓ:   

ᐅᖃᐅᓯᐅᓯᒪᓂᖓᓂ ᓯᕗᓂᐊᓂ ᑭᐅᔾᔪᑎᖓᓐᓂ ᑲᒪᔨᕋᓛᓄᑦ, ᓄᓇᕗᒻᒥ ᒐᕙᒪᒃᑯᑦ ᑐᙵᓵᕆᕗᑦ 
ᑕᒪᒃᑭᓂ ᐱᓕᕆᔾᔪᑕᐅᔪᓂ ᐃᑲᔪᕈᓐᓇᖅᑐᓂ ᐱᐅᓯᑎᑦᑎᒋᐊᕈᑕᐅᓂᐊᖅᑐᓂ ᑲᙳᓇᖅᑐᓕᕆᓂᕐᒧᑦ 
ᐃᓗᐊᓂ ᐱᓕᕆᐊᕆᔭᑦᑎᓐᓂ. IPC-ᑯᑦ ᓂᕆᐅᒍᓐᓇᖅᐳᑦ ᑕᒪᐃᑎᒍᑦ ᒪᓕᑦᑎᐊᕐᓂᐅᔪᒥ 
ᑲᙳᓇᖅᑐᓕᕆᓂᕐᒧᑦ ᑮᓇᐅᔭᓕᐊᕆᕙᒃᑕᓂ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᐱᓕᕆᐊᖑᔪᓂ ᐃᓗᐊᓂ 
ᓄᓇᕗᒻᒥ ᒐᕙᒪᒃᑯᓐᓂᑦ. ᐃᓱᒪᒋᕙᕗᑦ ᑕᒪᓐᓇ ᐱᕕᒃᓴᖃᕐᓂᐅᔪᒥ ᐱᐅᓯᒋᐊᖅᑎᑦᑎᓂᕐᒧᑦ ᐃᓗᐊᒍᑦ 
ᐱᓕᕆᔾᔪᓯᐅᔪᓂ ᐊᒻᒪᓗᑦᑕᐅᖅ ᐃᓕᑦᑎᓂᕐᒧᑦ ᐊᑐᕐᓂᑯᓂᑦ ᐃᖅᑲᓇᐃᔭᖅᑎᑦᑎᓐᓄᑦ. 

	ᑭᐅᔾᔪᑎ ᑲᑎᒪᔨᕋᓛᖑᐃᓐᓇᖅᑐᓄᑦ ᑭᑭᑕᕕᓂᕐᒥᑦ ᒐᕙᒪᒃᑯᓐᓂ ᐊᐅᓚᑕᐅᔪᓂᑦ ᐊᒻᒪᓗ ᒐᕙᒪᒃᑯᑦ ᑮᓇᐅᔭᓕᐅᕆᕙᖕᓂᖏᑦᑕ ᒥᒃᓵᓄᑦ’ ᐅᓂᒃᑳᓕᐊᒥᑦ ᕿᒥᕐᕈᔭᐅᓂᖓᓂ 2014-2015-ᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᓄᓇᕗᒻᒥ

